Azərbaycan Respublikası Maliyyə Nazirliyinin 2009-cu il “13” yanvar tarixli İ-08 nömrəli əmri ilə təsdiq edilmişdir.
“GƏLIRLƏR ÜZRƏ” 6 №-LI KOMMERSIYA TƏŞKILATLARI ÜÇÜN MILLI MÜHASIBAT UÇOTU STANDARTININ TƏTBIQI ÜZRƏ 

ŞƏRHLƏR VƏ TÖVSIYƏLƏR

Səhifə
Bölmə A   Şərhlər






2  – 23
Bölmə B   Tövsiyyələr






1. Gəlirin müxtəlif növləri üzrə təlimat qeydləri

24  -  35

2. Müxtəlif uçot misalları




35  -  48
A BÖLÜMÜ

ŞƏRHLƏR
MƏQSƏD
Bu Standartın əsas məqsədi “müəssisə tərəfindən gəlirin Mənfəət və zərər haqqında hesabatda və ona aid qeydlərdə ardıcıl, etibarlı və şəffaf formada tanınmasının, qiymətləndirilməsinin və açıqlanmasının təmin edilməsidir”.
Bu kontekstdə, “hesabat verən müəssisələr” aşağdakı hüquqi kateqoriyalardan heç birinə aid olmayan bütün kommersiya təşkilatları kimi müəyyən edilmişdir:

· ictimai əhəmiyyətli qurumlar, və ya
· kiçik sahibkarlıq subyektləri.

Mənfəət və zərər haqqında hesabatda gəlir həlledici maddə olduğu üçün, gəlirin necə uçota alınmalı olduğu barədə bütün müəssisələrə ciddi təlimatların verilməsi vacibdir. Bir çox müəssisələr üçün “gəlir” aydın olacaq və şübhə doğurmacaq, lakin bəzi hallarda  qeyri-müəyyənliklər yarana bilər. 

Bütün müəssisələrin gəlirin qiymətləndirilməsi və açıqlanması zamanı eyni metodologiyaları tətbiq etməsi həmçinin vacibdir. Müəssisələr tərəfindən məlumatın təqdimatında və açıqlanmasında fərq olarsa,  bu zaman onlar arasında anlamlı müqayisələr etmək mümkün olmayacaq, belə ki, mənfəətin (gəlirin) müəyyən olunmasında ən mühüm elementin müqayisə olunan müəssisələr tərəfindən fərqli əsasda hesablanması mümkündür. Məsələn, əgər bir müəssisə əsas vəsait satışından əldə edilən gəliri Mənfəət və zərər haqqında hesabatda gəlirə daxil edərsə, digəri isə etməzsə,  hətta bu iki müəssisə bütün digər aspektlərdən eyni olduğu təqdirdə, onlardan hər birinin təqdim olunan mənfəəti fərqli olacaq.
STANDARTIN TƏTBİQİ SAHƏSİ
KTMMUS 6 göstərir ki, “standart, ictimai əhəmiyyətli qurumlar və kiçik sahibkarlıq subyektləri istisna olmaqla, bütün kommersiya təşkilatlarına tətbiq olunur”. Bundan əlavə, KTMMUS 6 həm ayrı-ayrı müəssisələrin maliyyə hesabatlarına, həm də müəssisələr qrupunun birləşdirilmiş (konsolidə edilmiş) maliyyə hesabatlarına tətbiq edilməlidir. KTMMUS-nı tətbiq etməsi tələb olunan kommersiya təşkilatları öz seçimləri əsasında KTMMUS-ları əvəzində Maliyyə Hesabatlarının Beynəlxalq Standartlarını tətbiq edə bilərlər. Lakin, müəssisələr KTMMUS-nın, ya da Mühasibat Uçotunun Beynəlxalq Standartlarının yalnız bəzilərinin tətbiq olunmasını seçə bilməzlər.  Müəssisələr yalnız aşağdakı variantlardan birini seçə bilər:

· bütün KTMMUS-nın tətbiq olunmasını, və ya 

· bütün Mühasibat Uçotunun Beynəlxalq Standartlarının tətbiq olunmasını.
KTMMUS 6, ictimai əhəmiyyətli qurumlar və kiçik sahibkarlıq subyektləri olmayan bütün müəssisələrə tətbiq olunmalıdır, belə ki, bu növ müəssisələr tərəfindən maliyyə hesabatlarının hazırlanması üzrə xüsusi qaydalar mövcuddur.
KTMMUS 6 yalnız, müəssisənin səhmdarlarına açıq olacaq illik maliyyə hesabatlarının hazırlanmasında tətbiq olunur. Bu Standart nə müəssisə tərəfindən idarəetmə məqsədləri üçün istifadə olunan hesabatların, nə də filialların maliyyə hesabatlarının hazırlanmasında tətbiq olunmamalıdır. 
KTMMUS 6, Standartın 4-cü bəndində göstərilən gəlir növləri istisna olmaqla, bütün gəlir növlərinə tətbiq olunur. Bu standartın tətbiqi sahəsindən çıxarılan gəlir növləri aşağdakılardır:
· icarə gəliri;

· iştirak payı metodu ilə uçota alınmış investisiyalardan yaranan dividend gəliri;

· sığorta müəssisələrinin sığorta müqavilələrindən gəlir; 

· tikinti müqavilələri üzrə xidmətlərin göstərilməsi ilə bağlı olan gəlir;
(bütün bu maddələr növbəti KTMMUS-larda açıqlandığına görə istisna edilir)
· maliyyə aktivlərinin və maliyyə öhdəliklərinin ədalətli dəyərindəki dəyişikliklər və ya onların satışı;

· qısamüddətli aktivlərin dəyərindəki dəyişikliklər;

· kənd təsərrüfatında istifadə olunan bioloji aktivlərin dəyərindəki dəyişikliklər;

· kənd təsərrüfatı məhsullarının qiymətləndirilməsi; 

· faydalı qazıntıların hasilatından əldə olunan gəlir;

· digər KTMMUS-larda xüsusi olaraq açıqlanan bütün digər gəlir növləri.
Lakin, kommersiya təşkilatlarının əksəriyyəti üçün gəlir, əsasən aşağıdakı fəaliyyətlərin birindən (və ya bir neçəsindən) əldə olunacaqdır:

· malların satışı;

· xidmətlərin göstərilməsi;

· faiz, royalti və dividendlərin əldə olunması. 

Gəlirin bu üç əsas növünün uçot qaydaları bu standartın 17-45-ci bəndlərində açıqlanır.

ƏSAS ANLAYIŞLAR (bənd 9)
Adi fəaliyyət
Müxtəlif müəssisələr müxtəlif mənbələrdən gəlir əldə edir. Məsələn, nəqliyyat vasitələrinin satıcısı avtomobillərin satışından, kitab satıcısı kitabların satışından, səyahət bürosunun agenti isə səfərlərin satışından qazandığı komissiya hesabına gəlir əldə edəcək. Nəqliyyat vasitələri satıcısının səfərlərin və ya kitabların satışından gəlir əldə etməsi çox qəribə olardı. Eyni şəkildə, kitab satıcısı və ya səyahət bürosu agentinin avtomobillərin satışından gəlir əldə etməsi təəccüb doğurardı. Bu o deməkdir ki, nəqliyyat vasitələrinin satıcısı  üçün avtomobillərin satışından gəlirin əldə edilməsi normaldır və bu, onun adi fəaliyyətinin bir hissəsini təşkil edir. Lakin səyahət bürosunun agenti üçün bu belə deyil.  

“Adi fəaliyyətlər” müəssisənin biznes fəaliyyətinin bir hissəsi kimi adətən həyata keçirdiyi fəaliyyətlərdir. Onlar həmişə müəssisələrin fərdi xüsusiyyətlərindən asılı olacaq. 

Ədalətli dəyər
Ədalətli dəyər “müstəqil, yaxşı məlumatlandırılmış və bu cür əməliyyatın həyata keçirilməsində maraqlı olan tərəflər arasında əməliyyatın icrası zamanı aktivin mübadilə edilməsi və ya öhdəliyin yerinə yetirilməsi mümkün olan məbləğ” kimi təqdim edilib.
Ədalətli dəyər, adətən müəssisə tərəfindən saxlanılan aktivin dəyərinin təyin edilməsi üçün əhəmiyyət kəsb edir. Əlbəttə, aktivin düzgün dəyərinin müəyyən edilməsinin yeganə üsulu onun faktiki satışıdır, belə ki, “dəyər” sadəcə olaraq hər hansı alıcının bu aktiv üzrə ödəmək istədiyi məbləğdir. Lakin, aktivin dəyərinin müəyyənləşdirilməsi üçün onun satışı müəssisələr üçün əlverişli deyil. Bu anlayış aktivlərin qiymətləndirilməsinin aparılması üçün əsasdır və aşağıdakı xüsusiyyətlərə əsaslanır:
· “müstəqillik” – yəni, ehtimal edilən alıcı və satıcı arasında satıcının almaq istədiyi və alıcının ödəmək istədiyi qiyməti təhrif edə biləcək münasibət mövcud deyil. 
· “məlumatlandırılma” – yəni, ehtimal edilən alıcı və satıcı aktiv və bu aktiv bazarı ilə yaxından tanışdırlar.
· “könüllülük” – yəni, ehtimal edilən alıcı və satıcı könüllü olaraq bu müqaviləni bağlayır (məsələn, satıcı pul vəsaitləri ilə bağlı cari problem ilə əlaqədar aktivi satmağa məcburdursa, aktivi tez bir zamanda satmaq üçün onun həqiqi dəyərindən aşağı qiymətə satılmasına razı ola bilər).
· “müstəqil tərəflər arasında aparılan əməliyyat” – bu, satış və alışın həqiqi, “normal” əməliyyatın nəticəsi olduğunun qəbul olunması baxımından “müstəqillik” xüsusiyyətinə oxşayır.
TANINMA (bəndlər 10 – 12)
Mühasibat uçotunun hesablama prinsipinə uyğun olaraq, gəlir yalnız pul vəsaitləri (və ya digər iqtisadi səmərələr) əldə olunduqda tanınmır. Gəlirin maliyyə hesabatlarında tanınması üçün nəzərə alınmalı olan iki şərt var:
1.
Iqtisadi səmərələrin müəssisəyə daxil olacağı ehtimal edilməlidir.
Burada iki element “iqtisadi səmərələr” və “ehtimal olunan”dır.
“İqtisadi səmərələr” yalnız nəğd pul vəsaitlərinin mədaxili ilə məhdudlaşmır. İqtisadi səmərələr məhsulların və ya aktivlərin, xidmətlərin alınması (məsələn, müəssisə məhsulları sata və bunun əvəzində hüquqi və ya mühasibat uçotu məsləhəti ala bilər) və ya öhdəliklərin azalmasını əhatə edə bilər.

İkinci element isə “ehtimal olunan”dır, yəni, müəssisəyə iqtisadi səmərələrin daxilolacağı ehtimalı bu mədaxilin baş verməyəcəyi ehtimalından böyükdür. Hətta kreditlə satışda ödənişlə əlaqədar belə qeyri-müəyyənlik mövcuddur, çünki debitor ödəniş həyata keçirilməzdən əvvəl müflisləşə bilər. Müəssisə ehtiyatlar müqabilində hazır məhsul “satarsa”, bu ehtiyatlar müəssisəyə daxil olana qədər mədaxilin baş verməməsi ehtimalı mövcuddur. Gəlir tanınana qədər müəssisə, iqtisadi səmərələrin hansı formada olursa-olsun nəticə etibarilə daxil olacağı ehtimalını qiymətləndirməlidir. İqtisadi səmərələrin daxil olması ehtimal edilmədikdə, gəlir tanına bilməz. 

2.
Səmərələr etibarlı əsasda qiymətləndirilə bilməlidir
Əldə olunacaq iqtisadi səmərələrin dəyərinə aid əhəmiyyətli şübhə mövcud olduqda, bu şübhələr aradan qaldırılanadək gəlir tanınmır. 

Buna daha bir misal müəssisənin alıcıya son qiyməti hələ danışılacaq malları təqdim etməsidir. Belə hallarda, satış qiyməti hələ danışılacağı və beləliklə danışıqlar bitənə qədər tanına bilmədiyi üçün gəlir etibarlı qiymətləndirilə bilməz. 
Yalnız müəssisəyə məxsus olan gəlir tanına bilər. Beləliklə, müəssisə tərəfindən alınmış, lakin üçüncü tərəfə verilməli olan gəlirlər tanına bilməz.  

Gəlirin əsasən fərdi əməliyyatlardan əldə olunmasına baxmayaraq, bəzən bir əməliyyat faktiki olaraq bir neçə ayrı əməliyyatdan ibarət ola bilər. Bu halda əməliyyat komponentlərə ayrılmalı və gəlir müvafiq olaraq hər komponent üzrə tanınmalıdır.   

Bir əməliyyat kimi görünə bilən əməliyyatın komponentlərə bölünməsinə başqa bir misal aşağıda verilmişdir:

Alternativ olaraq elə ola bilər ki, bir neçə fərdi əməliyyat birləşdirilmiş, tək əməliyyat kimi görünməli və bu ayrı-ayrı əməliyyatlardan gəlir tək əməliyyatdan gəlir kimi tanınmalıdır.   

Ayrı-ayrı əməliyyatlardan əldə olunan gəlirlərin birləşdirilməsinə daha bir misal aşağıda verilmişdir:

QİYMƏTLƏNDİRMƏ (bəndlər 13 -16) 
Bir çox müəssisələr üçün qiymət tərəflər arasında razılaşdırıldığı üçün, gəlirin hesablanmasında problem yaranmır. Məsələn, avtomobil ticarəti ilə məşğul olan müəssisə avtomobillərini razılaşdırılmış qiymət ilə satacaq və həmin qiymət gəlir kimi tanınacaq məbləğdir. Adətən, ticarət güzəştləri və alışın həcminə görə verilən güzəştlər gəlir olaraq tanınmır. 

Gəlirin tanınması üçün onun pul vəsaitləri formasında olması mütləq deyil. Bu məbləğ aşağıdakı formalarda ola bilər:  

· Pul vəsaitləri
· Pul vəsaitlərinin ekvivalentləri (bank ödəmə tapşırıqları kimi)

· Qeyri-pul aktivləri. Bura debitor borlarının artması (gəlir təmin edən satış kretitlə olduqda) və ya əvəzləşdirmə yolu ilə alınmış maddi və qeyri-maddi aktivlər (məsələn, müəssisə mallar əvəzində xitmət göstərdikdə, təqdim edilən malların dəyəri onun gəlirini təşkil edəcək) daxildir
· Öhdəliklərin azalması
Gələcək dövrlərin gəlirlərinin qiymətləndirilməsi
Müqavilənin şərtlərinə uyğun olaraq, ödənişin malların göndərilməsindən və ya xidmətlərin göstərilməsindən sonra müəyyən müddətə qədər təxirə salındığı hallar ola bilər. Belə təxirə salınmalar aşağıdakı hallarda baş verə bilər:
· Müəssisə tərəfindən satıcıya faizsiz kredit təqdim edildikdə, 

· Kredit, üstünlük təşkil edən cari faiz dərəcələrindən əhəmiyyətli dərəcədə aşağı faizlə verildikdə  

Belə olan hallarda, gəlir satış anında tanına bilər (belə ki, yerinə yetirilməsi məcburi olan hüquqi müqavilə bağlanmışdır). Lakin, ödənişin gecikməsi kifayət qədər uzun müddətə olduqda, gələcəkdə alınması gözlənilən pul vəsaitlərinin hazırki dəyəri, pul vəsaitlərinin zaman dəyəri konsepsiyasına uyğun olaraq, pul vəsaitlərinin satış anında ödənildiyi təqdirdə əldə ediləcək dəyərdən az olacaq. Satış anında tanınmalı olan gəlir məbləği qiymətin hazırki məbləğidir. Malın qiymətinin hazırki məbləğini tapmaq üçün gələcəkdə əldə edilməsi gözlənilən məbləğ aşağıdakı iki mümkün olan faiz dərəcələrindən biri istifadə edilməklə, hazırki məbləğə qədər diskont edilməlidir:
· Digər müəssisələr tərəfindən analoji kreditlər üzrə qoyulan üstünlük təşkil edən faiz dərəcəsi; və ya

· Gələcəkdə alınacaq məbləği satışın nəğd ödəniş vasitəsilə həyata keçirildiyi təqdirdə ödəniləcək qiymətə qədər diskont edən faiz dərəcəsi.

Diskontlaşdırma zamanı istifadə olunacaq faiz dərəcəsi kimi mövcud şərtlər daxilində ən uyğun və ən aydın olan dərəcə götürüləcək.  

Qeyri-pul əməliyyatlarından yaranan gəlirin qiymətləndirilməsi
Mallar və ya xidmətlər dəyərinə və mahiyyətinə görə oxşar olan mallar və ya xidmətlər ilə mübadilə edildikdə, bu mübadilə gəlir əmələ gətirən əməliyyat hesab edilmir.

Lakin, mallar və ya xidmətlər dəyərinə və mahiyyətinə görə müxtəlif olan mallar və ya xidmətlər ilə mübadilə edildikdə, bu zaman əldə olunan mal və ya xidmətlərin dəyəri gəlir kimi tanına bilər. Misal üçün, mühasibat uçotu müəssisəsi avtomobil satışı ilə məşğul olan müəssisəyə mühasibat xidməti göstərmiş və bu xidmətlər müqabilində həmin müəssisədən yeni maşın əldə etmişsə, alınan maşının ədalətli dəyərinə bərabər gəliri tanıyacaq.
Təqdim olunmuş mal və ya xidmətlər əməliyyatı qismən ödəyirsə, bu zaman tanınacaq gəlir məbləği alınmış mal və ya xidmətlərin ədalətli dəyəri ilə əldə olunan hər hansı pul vəsaitlərinin (pul vəsaitləri ekvivalentlərinin) cəminə bərabərdir. Məsələn, mühasibat uçotu müəssisəsi göstərdiyi xidmətlər müqabilində ədalətli dəyəri 10,000 AZN olan maşın və 5,000 AZN nəğd pul vəsaitlərini əldə etmişsə, tanınacaq gəlir məbləği 15,000 AZN-dir. 

Çox nadir hallarda, əməliyyat təqdim olunmuş mal və ya xidmətlər müqabilində mal və ya xidmətlərin əldə olunmasını və alıcıya ödənişin həyata keçirilməsini daxil edə bilər. Belə hallarda tanınacaq gəlir məbləği hər hansı ödənilmiş pul vəsaitləri çıxılmaqla alınmış mal və ya xidmətlərin ədalətli dəyərinə bərabərdir.

MALLARIN SATIŞI (bəndlər 17 – 23)
Əsasən yalnız nəğd əməliyyatlar həyata keçirən müəssisələr kimi bir çox müəssisələr üçün gəlirin tanınması problem deyil, belə ki, onlar üçün satış anı pul vəsaitlərinin əldə olunduğu (və dərhal qiymətləndirilə bildiyi) və hüquqi titulların satıcıdan alıcıya keçdiyi andır.  Pul vəsaitləri dərhal əldə edilmədikdə və hüquqi titulların satıcıdan alıcıya nə zaman keçəcəyi aydın olmadıqda, gəlirin nə zaman tanınmasında qeyri-müəyyənlik yaranır. 

Malların satışından əldə olunan gəlir aşağdakı dörd şərtin yerinə yetirildiyi təqdirdə tanınır:

1. Müəssisə malların mülkiyyət hüququ ilə bağlı ciddi riskləri və mükafatları alıcıya təhvil verdikdə, yəni bu andan etibarən mallar ilə bağlı bütün məsuliyyət alıcının üzərindədir. (Ciddi risklərin ötürülməsi ilə bağlı məsələlər 18-20-ci bəndlərdə aydınlaşdırılır). 

Adətən, risklərin ötürülməsi mülkiyyət hüququnun ötürülməsi ilə üst-üstə düşür. Lakin, bu həmişə belə deyil. 

Əməliyatdan yaranan gəlirin tanınması ilə bağlı qərar qəbul edildikdə, mülkiyyət hüququ ilə bağlı hər hansı əhəmiyyətsiz risklər nəzərə alınmaya bilər. Hansı risklərin əhəmiyyətli, hansıların isə əhəmiyyətsiz olduğu hər zaman əməliyyatların xüsusiyyətlərindən asılı olacaq. Aşağıda əhəmiyyətsiz riskləri aydınlaşdırmaq məqsədilə iki misal təqdim edilmişdir. 

2. Müəssisə mallar üzərində rəhbərliyi və ya nəzarət hüququnu saxlaya bilmədikdə. 

Bu o deməkdir ki, satıcı mallar üzərində idarəetmə qabiliyyətini və ya hər hansı səlahiyyətini saxlaya bilməz.

3. Gəlirin məbləğini etibarlı qiymətləndirmək mümkün olmalıdır. 

Gəlirin məbləğini etibarlı qiymətləndirmək mümkün olmazsa, o tanına bilməz. 

4. İqtisadi səmərələrin satıcıya daxil olması ehtimal edilir. 

İqtisadi səmərələrin satıcıya daxil olması şübhə doğurursa, gəlir tanına bilməz. Bu o demək deyil ki, qeyri-müəyyənlik ümumiyyətlə olmamalıdır (satış kreditlə olduqda, pul vəsaitləri alınanadək hər zaman qeyri-müəyyənlik mövcuddur). Bu o deməkdir ki, müəssisə iqtisadi səmərələrin nəticə etibarilə satıcıya daxil olacağı ehtimalının daxil olmayacağı ehtimalından daha böyük olduğunu hesab edir. 
İlkin olaraq gəlir kimi tanınan (həmin vaxt borcun ödəniləcəyinin ehtimal olunduğu səbəbindən) və ödənişin əldə olunması qeyri-mümkün olmuş (məsələn, alıcının müflisliyi səbəbindən) kreditlə satışın uçota alınmasında ödənilməyən məbləğ xərc kimi uçota alınmalıdır. Satışın ilkin olaraq tanındığı keçmiş dövrlərin gəlirinə düzəliş edilməməlidir.   

Gəlirin yaranması və xərclərin çəkilməsinin eyni vaxta düşdüyü hallar ola bilər. Misal üçün, istehsalçı quraşdırma xərcləri daxil olmaqla 100,000 AZN-ə kompleks avadanlıq satır  (quraşdırma xərclərinin 20,000 AZN olacağı gözlənilir). Xərclər etibarlı qiymətləndirildiyi təqdirdə, gəlir quraşdırmanın sonunda tanına bilər. Lakin, əlaqədar xərclər etibarlı qiymətləndirilə bilməzsə (misal üçün, satıcının quraşdırma üzrə məsul olan subpodratçıdan məbləği qeyri-müəyyən olunan hesab faktura gözləməsi səbəbindən) gəlir tanına bilməz. Ola bilər ki, alıcı ümumi dəyərin müəyyən hissəsini və ya hamısını artıq ödəmişdir. Bu halda, artıq alınmış hər hansı məbləğlər gəlir kimi uçota alına bilməz, lakin öhdəlik kimi göstərilməlidir.
XIDMƏTLƏRIN GÖSTƏRILMƏSI (bəndlər 24 -34)

Xidmətlərin göstərilməsindən yaranan gəlirlərin tanınması malların satışından əldə olunan gəlirlərin tanınma qaydalarına uyğun gəlir. Lakin, xidmətlərin göstərilməsi üzrə müqavilələrdə müəyyən satış anının (malların satışı anı kimi) nəzərdə tutulmadığı və yerinə yetirilməsi müəyyən zaman dövrü üzrə uzadılmış tapşırıq və hadisələrin əhatə edildiyi üçün, bəzi fərqli cəhətlər də mövcuddur. Xidmətlər müəyyən zaman dövrü ərzində yerinə yetirildikdə, gəlir, “tamamlama mərhələsi”nə istinadən, yəni görüləcək ümumi işə mütənasib olaraq, işlər yerinə yetirildikcə tanınır. Məsələn, hesabat dövrünün sonuna layihə üzrə işlərin 35%-i yerinə yetirilibsə, müqavilə dəyərinin 35%-i tanınmalıdır. Ümumiyyətlə, gəlir tanınana qədər xidmətlərin göstərilməsi üzrə müqavilənin nəticələrinin etibarlı qiymətləndirilə bilinməsi vacibdir.
Aşağıda göstərilən dörd şərt yerinə yetirildiyi təqdirdə, xidmətlərin göstərilməsi ilə bağlı müqavilənin nəticələri etibarlı əsasda qiymətləndirilə bilər:

· gəlirin məbləğini etibarlı əsasda qiymətləndirmək mümkün olduqda (malların satışı üzrə tanınma qaydası ilə eynidir);

· əməliyyat ilə bağlı iqtisadi səmərələrin müəssisəyə daxil olması ehtimal olunduqda (yenə də, malların satışı üzrə tanınma qaydası ilə eynidir);
· əməliyyatın tamamlanma mərhələsinin balans hesabatı tarixində etibarlı əsasda qiymətləndirilməsi mümkün olduqda (yəni, balans hesabatı tarixində müəssisə müqavilə üzrə yerinə yetirilmiş işlərin faiz dərəcəsini müəyyən edə bildikdə); 

· müqavilənin maliyyələşdirilməsi üçün zəruri olan bütün çəkiləcək məsrəflər kimi, xidmətlərin göstərilməsi ilə bağlı çəkilmiş məsrəflərin etibarlı əsasda qiymətləndirilməsi mümkün olduqda.

Bu tələblərdən biri yerinə yetirilmədikdə, gəlir tanına bilməz. 
Mümkün olduqda, gəlir qazanıldığı dövrdə tanınmalıdır.

Müəssisənin müqavilənin ehtimal edilən nəticələrini yoxlamalı və yenidən qiymətləndirməli olması müqavilə nəticələrinin etibarlı əsasda qiymətləndirilə bilməməsi demək deyil. Müqavilələr (xüsusən də uzunmüddətli müqavilələr) yerinə yetirildikcə gözlənilməyən hadisələrin yaranmaq ehtimalı olduğu və onların ehtimal edilən nəticəyə təsirini qiymətləndirmək zərurəti yarandığı üçün yoxlamalar, adətən böyük əhəmiyyət daşıyır. Bu halda, “etibarlılıq” bütün ehtimal edilən və ehtimal edilə bilən təsadüflər nəzərə alındıqdan sonra fərz edilə bilər. Müəssisənin bütün gələcək nəticələri qabaqcadan dəqiq müəyyən etməsi gözlənilmir. 
Maliyyə ilindən artıq müddətə uzanan xidmətlər üçün maliyyə ili üzrə gəlirin müəyyənləşdirilə bilməsi və tanınması üçün işlərin tamamlanma mərhələsinin müəyyən olunması vacibdir. Bu zaman istifadə olunacaq metod hər bir fərdi müqavilənin şərtlərindən asılıdır, lakin istifadə oluna bilən daha ümumi metodlar aşağıdakılardır :
1. Yerinə yetirilmiş işlərə baxış 

Bu metod yekun nəticənin məlum olduğu, lakin bu nəticənin əldə edilməsi üçün hansı işlərin görülməli olduğu məlum olmayan müqavilələr üçün daha uyğun ola bilər.
2. Göstərilmiş xidmətlərin göstəriləcək ümumi xidmətlərin həcminə faiz nisbəti.

3. Cari tarixə çəkilmiş məsrəflərin ümumi məsrəflərə faiz nisbəti. 
Xidmətlərin göstərilməsi üzrə bəzi müqavilələrdə podratçıdan işlər görüldüyü zaman xərclərin çəkilməsi tələb edilir. Bu, xərclər nə qədər çox olsa, gəlirlərin də o qədər çox olacağının ehtimalı əsasında tanınacaq gəlirin faiz dərəcəsinin təyin edilməsinin əsasını formalaşdıra bilər.

Çəkilmiş məsrəflərin ümumi məsrəflərə faiz nisbəti metodu istifadə edildikdə, yalnız müəyyən tarixə çəkilmiş birbaşa əlaqədar xərclər “müəyyən tarixə çəkilmiş xərclər”ə daxil edilir və yalnız müqavilə ilə birbaşa əlaqədar olan xərclər “ümumi xərclərə” daxil edilir. 
Hər halda, işlərin yerinə yetirilməsi üzrə aralıq ödənişlər və/və ya alınmış avanslar gəlirin tanınması üçün əsas kimi istifadə edilə bilməz. Belə ödənişlər adətən razılaşdırılmış müqaviləyə əsasən həyata keçirilir və onların faktiki olaraq müqavilə üzrə qazanılmış məbləğ ilə əlaqəsi yoxdur. 

Müqavilə üzrə yekun nəticə qeyri-məlum və ya qeyri-müəyyən ola bilər. Belə hallarda, bərpa oluna bilən və müəyyən tarixə çəkilmiş xərclərin dəyəri istisna olmaqla, gəlir tanına bilməz. Çəkilmiş xərclərin məbləğinin bərpa oluna bilməsi qeyri-müəyyən olduqda, gəlir tanınmır. 

FAIZLƏR, ROYALTI VƏ DIVIDENDLƏR (bəndlər 35 -45)

Faizlər, royalti və dividendlər formasında gəlirin tanınması üzrə aşağıdakı iki meyar mövcuddur:

1. Əməliyyat ilə bağlı iqtisadi səmərələrin müəssisəyə daxil olması ehtimaldır.
Faizlər, royalti və dividendlər ilə əlaqədar debitordan ödənişin alınacağı barədə hər hansı şübhə yaranarsa, gəlirin tanınması qeyri-müəyyənlik aradan qaldırılana qədər təxirə salınacaq.
2. Gəlirin məbləği etibarlı əsasda qiymətləndirilə bilər.

Malların satışından və xidmətlərin göstərilməsindən gəlirdə olduğu kimi, gəlirin etibarlı əsasda qiymətləndirilməsi alıcı ilə aşağdakı mövzular üzrə razılaşmaya əsaslanır:

· Müqaviləyə əsasən hər iki tərəfin müvafiq hüquqları;

· Alınacaq kompensasiya məbləği;

· Hesablaşma forması və şərtləri. 
Faizlər, aktiv üzrə həqiqi gəlir nəzərə alınmaqla, mütənasib əsasda tanınmalıdırlar. Bu o deməkdir ki, aktiv ilin yalnız bir hissəsi üçün saxlanıldıqda, faiz aktivin saxlanıldığı dövr üzrə hesablanmalı və tanınmalıdır.   

Royalti formasında gəlir müvafiq müqavilənin mahiyyətinə uyğun olaraq, hesablama metodu əsasında tanınmalıdır. Bu, mahiyyət etibarilə faiz formasında gəlirdə olduğu kimidir, lakin burada müqavilədə royalti formasında gəlirin yaranmasına səbəb olan hər hansı xüsusi şərtlərə əməl edilməlidir.  

Dividendlər formasında gəlir səhmdarlar tərəfindən bu dividendləri almaq hüququ əldə olunduqda tanınmalıdır. Bu adətən, səhmlərin aid olduğu müəssisənin dividendləri bəyan etdiyi tarix hesab edilir. 

Bütün hallarda faizlər, royalti və dividendlər formasında gəlir ödəmə mənbəyində tutulan hər hansı vergilər daxil olmaqla tanınmalıdır.  

SAİR GƏLİR
Mənfəət və zərər haqqında hesabatda tanınan sair gəlir aşağdakı şərtlər daxilində aktiv və öhdəliklərin dəyərində baş verən dəyişikliklər nəticəsində yaranır:

· Uzunmüddətli aktivin xalis satış qiyməti aktivin balans dəyərini aşır və, ya heç bir yenidən qiymətləndirmə həyata keçirilməyib, ya da yenidən qiymətləndirmədən sonra xalis satış qiyməti hələ də balans dəyərindən artıqdır. Bu artıq məbləğ dövr ərzində realizə olunan gəlir kimi uçota alınır. Satılmış aktivlə bağlı hər hansı yenidən qiymətləndirmə qalığı yenidən qiymətləndirmə ehtiyatlarından bölüşdürülməmiş mənfəət ehtiyatına transfer edilir.

· Mənfəət və zərər haqqında hesabatda əvvəllər xərc kimi tanınmış ehtiyatlarla bağlı silinmə və ya zərərlərin daha sonra bərpa olunması cari dövrdə xərclərdə azalma kimi elə tanınır ki, ehtiyatların yeni balans dəyəri faktiki dəyərdən və xalis realizə dəyərindən aşağı qalsın. Aktivin dəyərində artım kimi, əvvəlki silinmələrin bərpa olunması da gəlir anlayışına uyğundur

· Mənfəət və zərər haqqında hesabatda əvvəllər xərc kimi tanınan ümidsiz borclar üzrə qiymətləndirilmiş öhdəliklər daha sonra bərpa olunur və ya əvvəllər silinmiş ümidsiz borclar ödənilir. Əlaqədar xərclərin bərpa olunması cari dövrdə elə aparılır ki, yeni balans dəyəri müəssisənin aktivlərdən əldə etməyi gözlədiyi xalis məbləği əks etdirir. Bu halda sair gəlirlər deyil, xərclər hesabının kreditinə yazılış edilir.  

TƏQDIMAT 
Malların və sair aktivlərin satışından, eləcə də xidmətlərin göstərilməsindən əldə olunan gəlir ƏDV, aksiz vergisi və digər vergilər, satış endirimləri və geri qaytarılan malların dəyəri çıxılmaqla göstərilməlidir. 

Müəssisə agent və ya broker olaraq, misal üçün daşınmaz əmlak üzrə agent kimi, fəaliyyət göstərdikdə, gəlirə müqavilələrin ümumi dəyərini deyil, komissiya və ya agentin hər əməliyyat üzrə hesabladığı haqqı daxil etməlidir.   

Qarşılıqlı əvəzləşdirmə
Qarşılıqlı əvəzləşdirməyə yalnız digər KTMMUS tərəfindən açıq şəkildə yol verildikdə və ya digər standart tərəfindən açıq şəkildə yol verilmədikdə, lakin əlaqədar əməliyyat üzrə gəlir və xərclər əhəmiyyətli olmadıqda icazə verilir. 

Mənfəət və zərər haqqında hesabatda təqdim edilməli olan gəlirin təsnifləşdirilməsi 
“Maliyyə hesabatlarının təqdimatı üzrə” 1 №-li KTMMUS-a əsasən Mənfəət və zərər haqqında hesabatda təqdim olunan gəlir aşağdakı şəkildə təsnifləşdirilir:

(i) Satış üzrə gəlir – gəlir yaradan fəaliyyətlər müəssisənin əsas əməliyyatlarının əhəmiyyətli tərkib hissəsi hesab olunduğu hallarda, malların satılmasından, xidmətlərin göstərilməsindən, royaltilərdən və sair mənbələrdən yaranan gəlirdir;

(ii) Sair əməliyyat gəliri – həmin aktivlər müəssisənin əsas əməliyyatlarının əhəmiyyətli tərkib hissəsi olmadığı hallarda müəssisənin qeyri-maddi aktivlərinin digər təşkilatlar tərəfindən istifadə edilməsi nəticəsində yaranan gəlir, digər qeyri-maliyyə aktivlərinin satışı üzrə xalis gəlir, əməliyyat fəaliyyətləri ilə əlaqədar xarici valyuta əməliyyatlarından gəlir və işçilərin yeməkxana, istirahət və sair oxşar xidmətlərlə təmin edilməsindən yaranan gəlirlər daxil olmaqla. 6 №-li KTMMUS-a uyğun olaraq sair gəlir anlayışına uyğun olan maddələr KTMMUS-un Mənfəət və zərər haqqında hesabat formasında “Sair əməliyyat gəliri” qrafasında göstərilir;
(iii) Maliyyə gəliri – maliyyə aktivlərindən faiz gəliri, faizli investisiyalarla əlaqədar xarici valyuta əməliyyatlarından gəlir və divident gəliri daxil olmaqla. 

Divident gəliri aşağıdakı qruplara bölünür:

a. Törəmə müəssisələrdən dividentlər;

b.
Asılı müəssisələrdən dividentlər;

Maliyyə gəliri üç əsas komponentdən ibarətdir.  

 Həmin müəssisələrin səhmləri üzrə digər müəssisələrdən dividentlər və oxşar gəlirlər (alınmış və alınacaq);

 Həmin müəssisələrə verilən borclar üzrə digər müəssisələrdən faiz gəliri (alınmış və alınacaq);

· Maliyyə aktivləri və maliyyə öhdəlikləri ilə əlaqədar realizasiya olunmayan gəlirlər, xarici valyuta əməliyyatlarından gəlir və digər standart tərəfindən tələb oluna biləcəyi kimi birbaşa kapitalda tanınmayan maliyyə aktivləri və hedcinq alətlərinin ədalətli dəyərə qədər yenidən qiymətləndirilməsindən yaranan gəlirlər daxil olmaqla;

Maliyyə gəliri 1 №-li KTMMUS-da müəyyən olunan Mənfəət və zərər haqqında hesabat formasında “Maliyyə gəliri (zərəri)” qrafasında göstərilir.
(iv) Asılı və birgə müəssisələrin mənfəətində pay; və

Çoxsahəli müəssisənin gəliri Mənfəət və zərər haqqında hesabatda yığılmalıdır, lakin gəlirin əsas mənbələrinin ayrıca açıqlanması tələb olunur.

MƏLUMATIN AÇIQLANMASI
Uçot siyasətləri 

Gəlirin tanınması üzrə qəbul edilən uçot siyasətləri, xidmətlərin göstərliməsi ilə əlaqədar əməliyyatların tamamlanma mərhələsinin müəyyən olunması üçün istifadə olunan metodların təsviri ilə birlikdə açıqlanmalıdır.   

Uçot siyasəti üzrə açıqlama qeydləri aşağıdakı kimi ola bilər:

Xüsusi açıqlama

Cari standart həmçinin, malların satışı, xidmətlərin göstərilməsi, faizlər, royaltilər və dividentlər daxil olmaqla, dövr ərzindəki gəlirin hər mühüm kateqoriyası üzrə məbləğlərin xüsusi açıqlanmasını tələb edir.

Yuxarıda qeyd olunan gəlir başlıqlarının hər birinə əsasən barter (və ya svop) əməliyyatlarından yaranan gəlirin məbləği də həmçinin açıqlanmalıdır. 

Sair gəlir maddələrinin xüsusiyyətini və məbləğini göstərən ayrıca açıqlama həmin gəlirlərin həcmi, xüsusiyyəti və mənşəyi dövr ərzində müəssisənin fəaliyyətini şərh etmək üçün uyğun olduğu təqdirdə tələb olunur.

Gəlir və xərc maddələrinin ayrıca açıqlamasına səbəb olan xüsusi hallara aşağıdakılar daxildir:

(a)
Ehtiyatların xalis realizasiya dəyərinə qədər və ya torpaq, tikili və avadanlığın bərpa dəyərinə qədər silinməsi və həmçinin bu silinmələrin bərpası;

(b)
Müəssisə fəaliyyətlərinin restrukturizasiyası və restrukturizasiya xərcləri üzrə hər hansı qiymətləndirilmiş öhdəliklərin ləğv olunması;

(c)
Torpaq, tikili və avadanlıq obyektlərinin satışı;

(d)
Uzunmüddətli investisiyaların satışı;

(e)
Dayandırılan əməliyyatlar; 

(f)
Məhkəmə iddiasının nizama salınması; və
    (g)
Qiymətləndirilmiş öhdəliklərin digər ləğv olunması. 
B BÖLÜMÜ
TÖVSİYƏLƏR
1. Gəlirin müxtəlif növləri üzrə təlimat qeydləri 
18 №-li MUBS-un şərhedici əlavəsinə əsaslanan aşağdakı təlimat qeydləri, istifadəçilərin müxtəlif vəziyyətlərdə düzgün tanınma qaydalarını şərh etməsinə yardım göstərmək məqsədini daşıyır. 

Malların satışı
1. İstehsalın tamamlanması 
Faydalı qazıntıların, qiymətli metalların və kənd təsərrüfatı məhsullarının istehsalı kimi müəyyən sənaye sahələrində gəlirin istehsalın tamamlanma anında, satış müqaviləsinin qüvvəyə minməsinə qədər tanınması qəbul olunmuş praktikadır. Aşağdakı meyarlar ödənilərsə, gəlir, qiymətləndirilən satış xərcləri çıxılmaqla, dövrün sonuna qalıq ehtiyatlarının gözlənilən satış qiyməti ilə qiymətləndirilməsi vasitəsilə tanınır:
(a) Məhsul üzrə hazır bazarın mövcud olması;

(b) Məhsul üzrə cari bazar qiymətləri müəyyən oluna bilər;

(c) Məhsulun satışı bazar qiymətinə əhəmiyyətli təsir göstərməyəcək;

(d) Satış müəssisənin əsas fəaliyyəti deyil.

2. Çatdırmadan əvvəl həyata keçirilmiş satışlar 
Satış müqaviləsinin tamamlanması zamanı mallar, müqavilədə bu şərtləndirilmiş və ya alternativ olaraq hüquqi titulun keçirilməsi üzrə xüsusi şərt nəzərdə tutulmamışdırsa (misal üçün, satış müqaviləsi satıcını malları alıcıya çatdırmağa məcbur etmirsə), hətta çatdırmadan əvvəl satılmış hesab oluna bilər. 

Bəzi hallarda çatdırılma alıcının xahişi ilə təxirə salınır, lakin alıcı hüquqi titulu və  ödəniş üçün hesabı qəbul edir. Əgər aşağdakı şərtlər ödənilərsə, gəlir alıcı hüququ titulu qəbul edən zaman tanınır:
(a)
Çatdırmanın həyata keçiriləcəyi ehtimaldır;

(b)
Mal mövcuddur, qeyd edilmişdir və satışın tanınması anında çatdırılma üçün hazırdır. Alıcının sadəcə olaraq malları tələb olunan çatdırılma tarixi üçün vaxtında almaq niyyətinin olması kifayət deyil;

(c)
Alıcı çatdırılmanın təxirə salınması üzrə instruksiyaları xüsusi olaraq təsdiq edir; və
(d)
Adi ödəniş şərtləri tətbiq olunur.

3. Müəyyən şərtlər əsasında yüklənmiş mallar
(a)
Quraşdırma və yoxlama.

Gəlir adətən, alıcı malları qəbul etdikdə və onların quraşdırılması və yoxlanması tamamlandıqda tanınır. Lakin, aşağdakı hallarda gəlir alıcının malları qəbul etməsindən dərhal sonra tanınır:

(i)
Quraşdırma prosesi xarakterinə görə sadə olduqda, misal üçün zavodda testdən keçirilmiş televizorun sadəcə olaraq qablaşdırmanın açılmasını və enerji blokunun və antenanın birləşdirilməsini tələb edən quraşdırılması; və ya 
(ii)
Yoxlama yalnız müqavilə qiymətlərinin qəti müəyyən olunması məqsədilə həyata keçirilir, məsələn dəmir filizi, şəkər və ya soya paxlalalarının təchizatı.

(b)
Gəlirin, alıcı malların qaytarılması üzrə məhdud hüququ şərtləndirdikdə, malların qəbulu zamanı tanınması. 
Malların qaytarılacağı ehtimalı ilə bağlı qeyri-müəyyənlik mövcud olduqda gəlir, mallar alıcı tərəfindən rəsmi olaraq qəbul edildikdə və ya mallar çatdırılmış və imtina müddəti başa çatmış olduqda tanınır.
(c)
Alıcının malları təchizatçının (satıcının) adından satmağı öz üzərinə götürdüyü konsiqnasiya satışları. Gəlir, mallar alıcı tərəfindən üçüncü tərəfə satıldıqda təchizatçı tərəfindən tanınır.  

(d)
Ödənişin malların çatdırılması zamanı həyata keçirildiyi satışlar  .

Gəlir, malllar çatdırıldıqda və ödəniş satıcı və ya onun agenti tərəfindən alındıqda tanınır.
4. Təxirə salınmış satışlar
Bu zaman mallar yalnız alıcının ödənişlər seriyasında son ödənişi həyata keçirdiyi təqdirdə çatdırırlır.
Belə satışlardan gəlir mallar çatdırıldıqda tanınır.  Lakin, təcrübə belə satışların əksəriyyətinin tamamlandığını göstərdikdə, mallar mövcuddursa, qeyd edilmiş və çatdırılma üçün hazırdırsa, gəlir behin əhəmiyyətli hissəsi alındıqda tanına bilər.

5. Tam ödənişin (və ya natamam ödənişin) avans olaraq alınması 
Bu halda tam və ya natamam ödəniş mallar çatdırılmazdan əvvəl həyata keçirilir.  Həmin mallar ödəniş tarixində ehtiyat olaraq mövcud olmaya bilər (məsələn, mallar hələ də istehsal prosesində ola bilər). Gəlir yalnız mallar alıcıya çatdırıldıqda tanınır.
6. Satılmış malların yenidən alınması şərti ilə satış müqavilələri (barter əməliyyatlarından başqa)

Bu zaman satıcı eyni zamanda daha sonrakı tarixdə həmin malları yenidən almağa razılaşır.  

Satıcının mülkiyyət hüququ ilə bağlı risk və üstünlükləri mahiyyət etibarilə alıcıya keçirib-keçirməməsini müəyyən etmək üçün müqavilənin şərtləri təhlil olunmalı və bundan sonra gəlir tanınmalıdır.  Satıcı mülkiyyət hüququ ilə bağlı risk və üstünlükləri özündə saxladıqda, hüququ titulun keçməsinə baxmayaraq, əməliyyat maliyyə xarakteri daşıyır və gəlirin yaranmasına səbəb olmur.
7. Vasitəçi tərəflərə satışlar
Bunlara distribyutorlar, dilerlər və ya malların alınıb satılmasında iştirak edən digər tərəflər daxildir. Belə satışlardan gəlir adətən mülkiyyət hüququ ilə bağlı risk və üstünlüklər alıcıya keçdikdə tanınır.  Lakin, satıcı mahiyyət etibarilə agent rolunda çıxış etdikdə, satış konsiqnasiya satışı kimi uçota alınır (bax. 3c).

8. Nəşrlər və analoji mallara abunə
Mallar hər dövrdə eyni dəyərə sahibdirsə, gəlir həmin malların çatdırıldığı dövr ərzində xətti metod əsasında tanınır. Malların dəyəri dövrdən dövrə dəyişildikdə, gəlir, abunənin əhatə etdiyi bütün malların qiymətləndirilmiş ümumi satış dəyərinə nəzərən çatdırılmış malların satış dəyəri əsasında tanınır.
9. Ödənişlərin hissə-hissə həyata keçirildiyi möhlətli satışlar 
Satış dəyərinə aid edilən gəlir, faizlər çıxılmaqla, satış tarixində tanınır. Satış dəyəri,  ödənişlərin qoyulmuş faiz dərəcəsi ilə diskontlaşdırılması yolu ilə müəyyən edilən əvəzi ödəmənin hazırki dəyəridir.  Faiz elementi, qoyulmuş faiz dərəcəsini nəzərə alan vaxta mütənasib əsasda gəlir kimi tanınır. Bax. bölmə 6.1.

10. Daşınmaz əmlak satışı
Gəlir adətən, bu zaman müqavilə tamamlanmış və benefisiarın mülkiyyəti qeydiyyata alınmış olduğu üçün, hüquqi titulun alıcıya keçməsi zamanı tanınır. 

Bəzi hallarda, daşınmaz əmlak, mülkiyyət hüququ ilə bağlı risk və üstünlüklərin keçirilməməsi şəklində, satıcının davamlı iştirakının müəyyən dərəcəsi saxlanılmaqla satıla bilər. Buna misal olaraq, malların geri alınması şərti ilə alqı-satqı müqavilələri və satıcının müəyyən dövr ərzində əmlakın məşğulluğuna və ya müəyyən dövrdə alıcının investisiya qoyuluşu üzrə mənfəətin alınmasına zəmanət verdiyi müqavilələr göstərilə bilər. Belə hallarda, satıcının davamlı iştirakının dərəcəsi və xarakteri əməliyyatın necə uçota alınacağını müəyyən edir.  Əməliyyat satış və ya maliyyə, icarə, yaxud mənfəətin bölüşdürülməsi üzrə hər hansı digər razılaşma kimi uçota alına bilər. Əməliyyat satış kimi uçota alınarsa, satıcının davamlı iştirakı gəlirin tanınmasını təxirə sala bilər.  

Xidmətlərin göstərilməsi
11. Quraşdırma haqqları
Quraşdırma haqqları malların satışına əlavə olunmazsa (bu halda onlar quraşdırılan malların satışı zamanı tanınır) quraşdırmanın tamamlanma mərhələsinə istinadən gəlir kimi tanınır.

Əyani misal
Telefon kimi sadə avadanlığın quraşdırılmasının malın satışına əlavə olacağı ehtimal olunur və bu səbəbdən telefonun satışı ilə bərabər tanınır. Telefonun telefon xəttinə qoşulması nisbətən sadə əməliyyatdır və telefon müəssisəsinin bu xidmətə görə ayrıca hesab təqdim edəcəyi ehtimal olunur.
Lakin, quraşdırma daha mürəkkəbdirsə (kompüter sisteminin təchiz olunması üzrə müqavilə kimi), gəlir quraşdırmanın adi tamamlanma mərhələsinə uyğun olaraq tanınmalıdır. Quraşdırmanın qiyməti müqavilənin ümumi qiymətinə daxil olarsa,  quraşdırmanın dəyəri həmin xidmətin etibarlı “ədalətli dəyərinə” istinadən müəyyən oluna bilər. 
12. Malın qiymətinə daxil edilmiş xidmət haqqları
Malın satış qiymətinə sonrakı xidmətlər üzrə müəyyən məbləğ daxil olduqda (məsələn, satışdan sonrakı dəstəkləmə və proqram təminatının satışı zamanı onun təzələnməsi), həmin məbləğ təxirə salınır və xidmətlərin göstərildiyi dövr boyunca gəlir kimi tanınır. Təxirə salınmış məbləğ, həmin xərclər üzrə əsaslandırılmış mənfəət nəzərə alınmaqla, müqavilədə nəzərdə tutulan xidmətlərin göstərilməsi üzrə gözlənilən xərcləri ödəyəcək məbləğ olmalıdır. 

13. Reklam xidmətinə görə komissiya 
Kütləvi informasiya vasitələrinin komissiya haqqları, müvafiq reklam və ya kommersiya proqramı ictimaiyyətə göstərildikdə tanınır.  Reklam istehsalçılarının komissiya haqqları layihənin tamamlanması mərhələsinə istinadən tanınır.
14. Sığorta şirkətinin komisyon haqqları
Agent tərəfindən əlavə xidmətlərin göstərilməsini tələb etməyən sığorta şirkətinin alınan və ya alınması gözlənilən komisyon haqqları müvafiq sığorta polislərinin qüvvəyə minmə tarixinə və ya onların müddətinin uzadılması tarixinə agent tərəfindən gəlir kimi tanınır.  Lakin, sığorta polisinin qüvvədə olma müddəti ərzində agent tərəfindən əlavə xidmətlərin göstərilməsinin tələb olunacağı ehtimal olunduqda, komisyon haqqları və ya onların bir hissəsi təxirə salınır və polisin qüvvədə olduğu dövr ərzində gəlir kimi tanınır.
15. Giriş haqqı
Bədii tamaşa, banketlər və digər xüsusi tədbirlərdən gəlirlər tədbir baş verdiyi zaman tanınır. Bir neçə tədbir üzrə abonementlərin satışı zamanı, haqq hər tədbir üzrə göstərilən xidmətlərin dərəcəsini əks etdirən əsasda tədbirlər üzrə bölüşdürülür.
16. Təhsil haqqı
Gəlir, təhsil dövrü ərzində tanınır. Əgər tələbə əvvəlcədən müəyyən olunmuş dövr ərzində iştirak edəcəyi dərsləri seçməkdə azaddırsa, gəlirin tələbənin iştirak etdiyi modullara mütənasib olaraq və beləliklə, xidmətlər göstərildikcə tanınması məqsədə uyğun ola bilər.
18. İlkin haqqlar, daxil olma və üzvlük haqqları 
Gəlirin tanınması göstərilən xidmətlərin xarakterindən asılıdır. Əgər haqq yalnız üzv olmağa yol verirsə və bütün digər mal və ya xidmətlər ayrıca ödənilməlidirsə,  yaxud əgər ayrıca illik yazılma haqqı mövcuddursa, haqqlar, onların yığılmasına dair heç bir əhəmiyyətli qeyri-müəyyənlik mövcud olmadığı təqdirdə gəlir kimi tanınır.     

Əgər haqq üzvlük dövrü ərzində əlavə mal və ya xidmətlər əldə etmək və ya mal və ya xidmətləri üzv olmayan şəxslərə hesablanmış qiymətlərdən daha aşağı qiymətlərlə almaq imkanı verirsə, gəlir üzvlüyün həmin əlavə səmərələri baxımından, onlar faktiki olaraq təmin olunduqca tanınmalıdır. Bu qayda həmin əlavə səmərələrin dəyərinin əhəmiyyətli oduğu hallarda istisna olunur.  

19. İmtiyaz hüququnun keçirilməsinə görə komissiya 
İmtiyaz hüququnun keçirilməsinə görə komissiya ilkin və sonrakı xidmətlərin göstərilməsini, “nou-hau”, avadanlıq və digər maddi aktivlərin təmin olunmasını əhatə edə bilər. Uyğun olaraq, imtiyaz hüququnun keçirilməsinə görə komissiya, həmin komissiyanın hesablanması məqsədlərini əks etdirən metod əsasında gəlir kimi tanınır. 

İmtiyaz hüququnun keçirilməsinə görə komissiyanın tanınmasının aşağdakı metodları tətbiq olunur:

(a)
Avadanlıq və digər maddi aktivlərin təchiz olunması 
Satılan aktivlərin ədalətli dəyərinə əsaslanan məbləğ, obyektlər çatdırıldıqda və ya hüquqi titulun keçməsindən sonra gəlir kimi tanınır.  
(b)
Ilkin və sonrakı xidmətlərin göstərilməsi
Davamlı xidmətlərin göstərilməsinə görə haqq, onun ilkin ödənişin bir hissəsi və ya ayrıca ödəniş olmasından asılı olmayaraq, xidmətlər göstərildikcə gəlir kimi tanınır.  Davamlı ödənişlərin davamlı xidmətlərin göstərilməsi xərclərini ödəmək və həmin xidmətlər üzrə əsaslı mənfəət təmin etmək üçün kifayət etmədiyi təqdirdə, ilkin haqqın bir hissəsi təxirə salınır və xidmətlər göstərildikcə gəlir kimi tanınır. 

Franşiza müqaviləsi patent sahibi tərəfindən avadanlığın, ehtiyatların və başqa maddi aktivlərin digər alıcılara hesablanan qiymətlərdən daha aşağı qiymətlərlə və ya həmin satışlar üzrə əsaslı mənfəət təmin etməyən qiymətlərlə təchiz olunmasını nəzərdə tuta bilər. Belə hallarda, həmin qiymətdən artıq olan qiymətləndirilmiş xərclərin ödənməsi və həmin satışlar üzrə əsaslı mənfəətin təmin olunması üçün kifayət qədər olan ilkin haqqın hissəsi təxirə salınır və malların patent sahibindən həmin imtiyazı alan müəssisəyə satılacağı ehtimal olunan dövr ərzində tanınır. Ilkin haqqın qalıq hissəsi bütün ilkin xidmətlərin mahiyyət etibarilə tamamlanmasından və patentin sahibindən tələb olunan digər öhdəliklərin (tikinti sahəsinin seçilməsi, heyətin təlimatlandırılması, maliyyələşdirmə və reklam kimi) yerinə yetirilməsindən sonra gəlir kimi tanınır.
Regional franşiza müqaviləsinə əsasən ilkin xidmətlər və digər öhdəliklər həmin regionda fərdi ticarət obyektlərinin sayından asılı ola bilər. Bu halda, ilkin xidmətlərin göstərilməsinə görə ödənilən haqqlar, həmin ilkin xidmətlərin mahiyyət etibarilə tamamlandığı obyektlərin sayı üzrə proporsional olaraq gəlir kimi tanınır.
İlkin haqqlar uzun vaxt müddəti ərzində yığılırsa və onların tam olaraq yığılacağına dair əhəmiyyətli qeyri-müəyyənlik mövcuddursa, həmin haqqlar pul qoyuluşları ödənildikcə tanınır.
Patent sahibinin imtiyazı alan müəssisənin payını almaq hüququ varsa və bu hüququn həyata keçiriləcəyinə dair əhəmiyyətli ehtimal mövcuddursa, ilkin haqqlar üzrə gəlir tam olaraq təxirə salınmalı və alışın həyata keçirilməsi zamanı çəkilən xərclərə qarşı kredit tərəfinə yazılmalıdır. 

(c)
İmtiyazın davamlı istifadəsinə görə haqqlar
Müqavilə üzrə təqdim olunan davamlı hüquqların istifadəsinə və ya müqavilənin qüvvədə olduğu dövr ərzində göstərilən digər xidmətlərə görə haqqlar, xidmətlər göstərildikcə və ya hüquqlar istifadə olunduqca gəlir kimi tanınır.

(d)
Agent əməliyyatları 
Patent sahibi ilə imtiyazı əldə edən müəssisə arasında birinci müəssisənin mahiyyət etibarilə imtiyazı əldə edən müəssisə üçün agent kimi çıxış etdiyi əməliyyatlar həyata keçirilə bilər.  Məsələn, patent sahibi, heç bir mənfəət qazanmadan, imtiyazı əldə edən müəssisə üçün mal sifariş edə və onun həmin müəssisəyə çatdırılmasını təşkil edə bilər.  Belə əməliyyatlar gəlirin yaranmasına səbəb olmur.
20. Proqram təminatının satışı
Müəssisənin sadəcə olaraq heç bir dəyişiklik tələb etməyən tək proqram təminatı üçün lisenziya təqdim etdiyi hallarda, gəlir aşağdakı bütün şərtlər ödənildiyi təqdirdə  tanınmalıdır:

(a) Lisenziyanın (lisenziyaların) satışını təsdiq edən imzalanmış müqavilə mövcud olduqda;

(b) Lisenziya (lisenziyalar) çatdırıldıqda;

(c) Satıcının haqqı satış anına sabit olmalı, ödəniş isə lisenziya müddətinin bitməsinə qədər həyata keçirilməli olduqda və ya satıcının malın ədalətli dəyəri üzrə obyektiv dəlilləri (rəsmi qiymətlər siyahısı kimi) mövcud olduqda; və
(d) Haqqın ödəniləcəyi ehtimal olduqda.

Dəyişdirilmiş proqram təminatının hazırlanması üzrə haqqlar, çatdırılmadan sonrakı dəstəkləmə xidmətlərinin tamamlanması daxil olunmaqla, hazırlama prosesinin tamamlanma mərhələsinə istinadən gəlir kimi tanınır. Müştəri tərəfindən istifadə məqsədləri üçün proqram təminatının yaradılması adətən, müəyyən vaxt dövrü ərzində sistemin tərtibatı, inkişaf etdirilməsi, yoxlanılması və quraşdırılması kimi bir sıra ayrı tədbirlərin görülməsini tələb edir. Bunlar daha böyük bir müqavilənin ayrıla bilən elementləri olarsa, hər element üzrə gəlirin tanınması anını müəyyən etmək mümkün olmalıdır. Müqavilənin bir sıra müəyyən oluna bilməyən tədbirlərin müəyyən vaxt dövrü ərzində həyata keçirilməsi ilə icra olunduğu təqdirdə (müqavilədə ayrı elementlər müəyyən edilməmişdir), gəlir adətən hazırlama prosesinin tamamlanma mərhələsinə istinadən tanınmalıdır. Lakin, yuxarıda 5.2.3.1 bəndində göstərildiyi kimi, nəticələr müqavilənin tamamlanmasına qədər kifayət qədər müəyyənliklə qiymətləndirilə bilməzsə, gəlir müqaviləyə əsasən tələb olunan bütün xidmətlərin satıcı tərəfindən göstərilməməsinə qədər tanınmamalıdır. 

Tək müqavilə əsasında təmin olunması nəzərdə tutulan təkmilləşdirmə, gücləndirmə, proqram təminatını qaytarmaq və ya mübadilə etmək hüququ, müqavilənin tamamlanmasından sonrakı müştəri xidmətləri, treninqlər, quraşdırma və konsultasiya kimi bir sıra proqram təminatı məhsulları və xidmətlərindən gəlir, ümumi haqqın hər birinin ədalətli dəyəri müəyyən oluna bilən fərdi elementlərə bölüşdürülməsinə əsaslanmalıdır. 

Hər elementin obyektiv ədalətli dəyərinin və həyata keçirilmə strukturunun müəyyən olunması mal və xidmətlərin tək müqavilə çərçivəsində bir-birinə bağlı olduğu hallarda vacibdir. Müqaviləyə daxil edilən malların çatdırılması və xidmətlərin göstərilməsi müxtəlif hesabat dövrlərində baş verə bilər. Gəlir mallar çatdırıldıqda və xidmətlərin göstərilməsi tamamlandıqda və ya, əgər həyata keçirilmə strukturu müəyyən oluna bilməzsə, xətti metod əsasında tanınır. Lakin bu, satıcının hər hansı elementin ədalətli dəyəri üzrə obyektiv dəlilləri mövcud olmadıqda, gəlirin tanınması üçün kifayət olmaya bilər. Belə hallarda gəlir, bu cür dəllillərin mövcud olmasına və ya müqavilədə nəzərdə tutulan bütün elementlərin təmin olunmasına qədər təxirə salınmalıdır. 

Proqram təminatının dəstəklənməsi üzrə müqavilə əsasında göstərilən xidmətlərə daxil edilən dəqiq müəyyən olunmayan proqram təminatı təkmilləşdirmələrini almaq hüququndan gəlir müqavilənin qüvvədə olma müddəti ərzində proporsional olaraq tanınmalıdır. Xüsusi təkmilləşdirmələr üzrə “ədalətli dəyər” təkmilləşdirilən proqram təminatının mövcud istifadəçisinin ödəyəcəyi qiymət kimi sabit olmalıdır.   

Faizlər, royalti və dividendlər
21. Faiz gəliri
6 №-li Milli Mühasibat Uçotu Standartında göstərildiyi kimi:
Faiz gəlirinə borc öhdəliyini əks etdirən qiymətli kağızın ilkin balans dəyəri ilə onun ödənilmə müddəti çatdıqda olan dəyəri arasındakı hər hansı güzəştin, mükafatın və ya digər fərqin amortizasiya məbləği daxildir.
Uzunmüddətli borc alətləri, borc sənədinin nominal dəyərinə nəzərən güzəştli və ya mükafatlı buraxıla bilər.
Uzunmüddətli borc alətləri adətən, qoyulmuş faiz dərəcəsi oxşar xarakterli borclar üzrə bazarda olan faiz dərəcəsindən aşağı olduqda güzəştlə buraxılır.  Faktiki olaraq aşağı faiz dərəcəsi borc müddətinin sonunda əlavə ödəniş ilə kompensasiya olunur.  Əksinə, qoyulmuş faiz dərəcəsi oxşar xarakterli borclar üzrə bazarda olan faiz dərəcəsindən yüksək olduqda uzunmüddətli borclar mükafatla buraxılır. Adi faiz dərəcəsindən yüksək olan faiz dərəcəsi borc alətinin nominal dəyərindən aşağı əvəzi ödəmə ilə kompensasiya olunur.
Mükafat və ya güzəşt ilə əlaqədar nəzərə alınmalı olan iki faktor vardır: faiz gəlirinin mənfəət və zərər haqqında hesabatda düzgün yerləşdirilməsi və borcun borc verən müəssisənin balans hesabatında düzgün dəyəri. Eyni yazılışlar faiz xərcini və borcu qaytarmaq öhdəliyini qeyd etməli olan borcu alan müəssisənin maliyyə hesabatlarında əks olunmalıdır.
22.
Lisenziya ödənişləri və royalti
Müəssisə aktivlərinin istifadəsinə görə ödənilən haqq və royaltilər (ticarət markaları, patentlər, proqram təminatı, musiqi əsərlərinin müəllif hüquqları, original yazılar və bədii filmlər kimi) adətən müqavilənin mahiyyətinə uyğun olaraq tanınır. Praktiki baxımdan, misal üçün lisenziyanı alan şəxsin (alıcı) müəyyən texnologiyanı təyin edilmiş vaxt müddəti ərzində istifadə etmək hüququ olduqda, tanınma müqavilə müddəti ərzində xətti metod əsasında həyata keçirilə bilər.  
Hüquqların sabit haqq və ya lisenziya alan şəxsin həmin hüquqları sərbəst istifadə etməsinə yol verən və satıcının bütün öhdəliklərini yerinə yetirdiyi ləğv olunmayan müqavilə üzrə bərpa edilməyən zəmanətlər müqabilində verilməsi mahiyyət etibarilə satışdır. Buna misal olaraq oyun avtomatları üçün proqram təminatının məhdudiyyətsiz istifadəsi üçün lisenziya müqaviləsi göstərilə bilər. Buna başqa bir misal, lisenziyanı təqdim edən şəxsin yayımı həyata keçirən müəssisə üzərində nəzarət hüququna malik olmadığı və kassa yığımlarından əlavə gəlir əldə etməyi gözləmədiyi bədii filmin mağazalarda göstərilməsinə hüquqların verilməsidir.  Belə hallarda, gəlir satış anında tanınır. Bu hüquq kassa yığımlarından müəyyən faiz müqabilində verildikdə gəlir, filmin göstərilməsi zamanı yığıldıqca tanınır.    

Əgər musiqi əsərlərinə müəllif hüququları sahiblərinə müqaviləyə uyğun olaraq musiqi yazılarının gələcək satışlarına qarşı bərpa olunacaq avanslar ödənilərsə, gəlirin tanınması müqavilənin mahiyyətini əks etdirməlidir. Bərpa olunan avansların geri alına bilməyəcəyi dərəcədə, əgər müəllif hüquqlarının sahibi heç bir əlavə öhdəliyə sahib olmazsa (misal üçün, musiqinin səsləndirilməsi səsyazma studiyasına çatdırılmışsa) avansın həmin hissəsi dərhal gəlir kimi tanına bilər. Müəllif hüquqları sahibinin gəlirin tanınmasını musiqi yazılarının gələcək satışlarının avans məbləğini bərpa etmək üçün kifayət etməsinə qədər təxirə salması eyni dərəcədə məqbuldur. Burada nəzərə alınmalı olan ən mühüm məsələ gəlirin tanınması üçün seçilmiş metodların ardıcıl olaraq tətbiq olunmasıdır. 

Bəzi hallarda, lisenziya ödənişləri və ya royaltinin alınması müəyyən gələcək hadisənin baş verməsindən asılıdır. Belə hallarda, gəlir yalnız hadisə baş verdikdə təsdiq edilən haqq və ya royaltilərin alınacağı ehtimalı olduqda tanınır.

Misal 2

Aşağıda lisenziya haqqlarının uçotu üzrə daha ətraflı rəqəmli misal verilmişdir. 

A müəssisəsi B müəssisəsinə texniki prosesdən 3 illik istifadə hüququnu satır.  Satışın şərtləri razılaşmanın əvvəlində birdəfəlik ödəniş şəklində 30,000 AZN-in və həmin texniki proses vasitəsilə B müəssisəsinin istehsal etdiyi hər 25 vahid məhsula əlavə 1 AZN-in ödənilməsini nəzərdə tutur. 

Üç il ərzində istehsal səviyyələri aşağdakı kimi olmuşdur:









  Vahid
1 iyul - 31 dekabr 2001-ci il 




  75,000

1 yanvar - 31 dekabr 2002-ci il



200,000

1 yanvar - 31 dekabr 2003-cü il



190,000

1 yanvar - 30 iyun 2004-cü il




  80,000



A müəssisəsi tərəfindən gəlirin tanınması aşağdakı kimi olacaq:









Debit

Kredit

Addım 1 – 1 iyul 2001-ci il tarixinə alınmış pul vəsaitlərinin qeyd olunması 
Kassa (Bank) – Balans hesabatı



30,000

Təxirə salınmış gəlir – Balans hesabatı




30,000

Addım 2  - 31 dekabr 2001-ci il tarixinə qədər 6 aylıq gəlirin tanınması  
Təxirə salınmış gəlir – Balans hesabatı


 5,000

Gəlir – Mənfəət və zərər haqqında hesabat















8,000

Müxtəlif debitorlar– Balans hesabatı



 3,000

(75,000 vahid / 25)

Addım 3 - 31 dekabr 2002-ci il tarixinə qədər 12 aylıq gəlirin tanınması 
Təxirə salınmış gəlir – Balans hesabatı


10,000

Gəlir – Mənfəət və zərər haqqında hesabat




18,000

Müxtəlif debitorlar – Balans hesabatı



 8,000

(200,000 units / 25)

Addım 4 - 31 dekabr 2003-cü il tarixinə qədər 12 aylıq gəlirin tanınması
Təxirə salınmış gəlir – Balans hesabatı


10,000

Gəlir – Mənfəət və zərər haqqında hesabat




17,600

Müxtəlif debitorlar – Balans hesabatı



 7,600

(190,000 units / 25)

Addım 5 - 30 iyun 2004-cü il tarixinə qədər 6 aylıq gəlirin tanınması
Təxirə salınmış gəlir – Balans hesabatı


5,000

Gəlir – Mənfəət və zərər haqqında hesabat




8,200

Müxtəlif debitorlar – Balans hesabatı



 3,200

(80,000 units / 25)

Nəzərə alın ki, birdəfəlik ödəmə A müəssisəsi tərəfindən müqavilənin əvvəlində fiziki olaraq alınmış və sistematik olaraq balans hesabatında öhdəliklərdən mənfəət və zərər haqqında hesabatda gəlirə transfer olunur, istifadəyə əsaslanan gəlir məbləği isə hər dövr üzrə hesablanır və hər ilin sonunda cari aktiv kimi bərpa olunur. Təxirə salınmış gəlir hesabından transfer olunan məbləğlər, faktiki istehsal səviyyələrinə deyil, üç illik dövr ərzində istehsal qiymətləndirmələrinə əsaslanır, belə ki, lisenziya müddətinin sonuna qədər məlum olan məbləğlər yalnız onlardır (iyun, 2004-cü il). Bu misalda göstərildiyi kimi, qiymətləndirmə reallığa nə qədər yaxın olsa, o qədər yaxşıdır. Lakin, gəlirin son hesabat dövründən başqa bütün dövrlər üzrə bölüşdürülməsi üçün qiymətləndirmələrin istifadəsi qaçılmazdır və, hətta qiymətləndirmələrin düzgün olmadığının aşkar edildiyi təqdirdə, əgər müəssisə rəhbərliyi istifadə olunan qiymətləndirmə metodologiyasının etibarlı əsaslandırılmasını təmin edərsə, maliyyə hesabatlarını qüvvədən salmır.

Burada şərh olunan misalda gəlirin müvafiq dövrlər üzrə bölüşdürülən faktiki və qiymətləndirilmiş hissələri aşağdakı kimidir:

	Hesabat dövrü
	Faktiki proporsiya 
	Qiymətləndirilmiş proporsiya
	Fərq *

	31/12/01 qədər
	13.8%
	15.4%
	  1.7%

	31/12/02 qədər
	36.7%
	34.7%
	- 1.9%

	31/12/03 qədər
	34.9%
	34.0%
	- 0.9%

	30/06/04 qədər
	14.7%
	15.8%
	 1.2%

	
	100%
	100%
	


* Mənfi rəqəmlər proporsiyanın lazımi şəkildə qiymətləndirilməməsini göstərir 
23.
Dividendlər
Bəzi yurisdiksiyalarda səhmdarların dividend almaq hüququ səhmdarların səs çoxluğu və ya direktorlar şurasının qərarı ilə müəyyən olunur. Hazırki standarta uyğun olaraq, dividendlərin alınmasından gəlir bu hüququn müəyyən olunmasından sonra tanına bilər. 

Lakin qeyd olunmalıdır ki, kapitalda iştirak payı metodu əsasında uçota alınan investisiyalar üzrə alınan dividendlər mənfəət və zərər haqqında hesabatda gəlir kimi deyil, birbaşa olaraq həmin investisiyaların balans dəyərində azalma kimi tanınmalıdır.  
Digər gəlir mənbələri
24. Dövlət subsidiyalarından gəlir
Dövlət subsidiyalarından gəlir, həmin subsidiyaların təqdim olunduğu xərclərə uyğunlaşdırılmalıdır. Prinsipcə, subsidiyaların aid olduğu xərcləri müəyyən etmək və eyni dövr ərzində gəlir və əlaqədar xərcləri qarşılıqlı əvəzləşdirmək mümkün olmalıdır. Subsidiyalar adətən kapital xərclərinin ödənilməsi üçün təqdim olunur və bu halda subsidiya uçota alınarkən nə gəlir, nə də onunla əlaqədar xərclər tanınmır. Bəzi hallarda subsidiyanın bir hissəsini kapital əsasında, digər hissəsini isə gəlir əsasında yerləşdirmək uyğun ola bilər.
Müəyyən hallarda dövlət subsidiyaları, onları alan şəxsin xüsusi layihə həyata keçirməsi və ya müəyyən xərclər çəkməsi tələb olunmadan təqdim oluna bilər (məsələn, müəssisənin adi fəaliyyətlərinin maliyyələşdirilməsi və ya gəlirin itirilməsinin kompensasiya edilməsi məqsədilə). Belə hallarda, subsidiya həmin dövrün mənfəət və zərər haqqında hesabatında gəlir kimi tanınmalıdır.
25. Sığorta müqavilələri üzrə alınan kompensasiyalar
Sığorta müqavilələri üzrə alınan məbləğlər müəssisəyə əhəmiyyətli gəlir məbləği təşkil edə bilər. Fabrikin dağılması nəticəsində əsas vəsaitlərin qiymətdən düşməsinə görə kompensasiyalar ayrıca iqtisadi hadisə kimi uçota alınmalıdır. Kompensasiya şəklində alınan sığorta daxilolmaları dağılmış aktivlərin balans dəyərinə qarşı əvəzləşdirilir və hər iki hadisə əməliyyat mənfəətinin müəyyən olunmasında xüsusi maddələr kimi açıqlanacaq. Sığorta müqavilələri üzrə kompensasiyaların alınmasından sonra alınan hər hansı xalis mənfəət və ya zərər eyni şəkildə əməliyyat mənfəətinə daxil olunacaq və əhəmiyyətli olduğu təqdirdə ayrıca açıqlanacaqdır.
26. Hədiyyələr
Hər hansı üçüncü tərəfin şərti olmadan müəssisə tərəfindən nəğd pul vəsaitləri və ya natura formasında alınan hədiyyələr alındığı dövrdə mənfəət kimi tanınmalıdır. Bəzən alınmış pul vəsaitləri hədiyyə kimi görünsə də, əslində müəssisənin sahibi tərəfindən qoyuluşdur. Bu qoyuluş daha sonra qaytarılmalıdırsa, kapital qoyuluşu kimi deyil, borc kimi uçota alınmalıdır. Lakin, qoyuluş uyğun şəkildə təsdiq olunmuş mənfəətin bölüşdürülməsi şəklində qaytarılarsa, bu halda kapital qoyuluşu kimi uçota alınmalıdır.
2.MÜXTƏLİF UÇOT MİSALLARI
TƏK SATIŞIN BÖLÜNMƏSİ 
Maşınların pərakəndə satıcısı 25,000 AZN qiyməti ilə maşın satmış və alış tarixində ödənilməli olan əlavə 750 AZN müqabilində birinci, ikinci və üçüncü ildən sonra maşına servis xidməti göstərəcəkdir.
Beləliklə, ümumi satış dəyəri 25,750 AZN-dir. Lakin hal-hazırda yalnız 25,000 tanına bilər. 250 AZN birinci ildən sonra (yəni birinci servis xidməti göstərildikdən sonra), daha 250 AZN ikinci ildən sonra (ikinci servis xidməti göstərildikdən sonra) və qalan 250 AZN üçüncü ildən sonra tanına bilər. 

Satış 01.07.2006-cı ildə baş versəydi mühasibat yazılışları aşağdakı kimi olardı:

BİR NEÇƏ SATIŞIN BİRLƏŞDİRİLMƏSİ 
“ABC Co” müəssisəsi pərakəndəçiyə təklif etmişdir ki, əgər o “ABC Co” müəssisəsinin minimum 200,000 AZN dəyərində mallarını alarsa və həmin malların reklamını öz mağazasında yerləşdirərsə, ABC Co” müəssisəsi ona 10,000 AZN ödəyəcəkdir. Pərakəndəçi adətən, mağaza daxilində həmin cür reklam xidmətinə görə digər təchizatçılardan 4,000 AZN tələb edir. 
Əməliyyatdan gəlir mal və xidmətlərin ədalətli dəyəri ilə tanınmalıdır və bu, pərakəndəçinin adətən hesabladığı 4,000 AZN-dir. 

Hər iki əməliyyatın aydın şəkildə ayrı olduğuna baxmayaraq, onlar 200,000 AZN-ə bərabər minimal alış dəyərinin alınması baxımından əlaqəlidir. Buna nail olunduqda pərakəndəçi 4,000 AZN-i reklam xidmətinin göstərilməsinə görə gəlir kimi və 6,000 AZN-i təchizatçıdan alınan mallar üzrə güzəşt kimi tanımalıdır. 
Pərakəndəçi “ABC Co” müəssisəsindən 220,000 AZN dəyərində mal alarsa 4,000 AZN-i gəlir kimi və satışların maya dəyəri kimi 214,000 AZN-i (220,000 çıxılsın 6,000) tanıyacaq.  

Pərakəndəçinin mühasibat yazılışları aşağdakı kimi olacaq:

TƏXİRƏ SALINMIŞ GƏLİR – faiz hesablanmır 
Maşın istehsalçısı potensial müştərilərinə hər il 2,000 AZN ödəməklə beş il ərzində ödəniləcək 10,000 AZN dəyərində maşın təklif edir. Adətən bu maşınlar dərhal ödənilməli olan 10,000 AZN qiyməti ilə satılır.   

Satış anında müştərinin kredit müqaviləsinin müddəti ərzində ödənişləri həyata keçirə biləcəyinin ehtimal olduğu fərz olunarsa, bu əməliyyatdan gəlir beş illik dövrün əvvəlində tanınmalıdır. Alıcının ödəmə qabiliyyəti haqqında şübhə yaranarsa, gəlirə düzəliş edilməməli, lakin ödənişin həyata keçirilmədiyi hala qarşı qiymətləndirilmiş öhdəlik yaradılmalıdır.
Satış üzrə pul vəsaitləri beş illik dövr ərzində alınacağı üçün, onların hazırki dəyəri hesablanmalıdır. Bu, 5 il ərzində 2,000 AZN-lik qoyuluşlar şəklində ödəniləcək 10,000 AZN-in “hazırki dəyəri”nin hesablanması ilə həyata keçirilir.   

Faiz dərəcəsi 12% olduğu halda, hesablamalar aşağdakı kimi olacaq:
	İl
	Diskont dərəcəsi  12%
	2,000-ə bərabər hazırki dəyər
	Faiz

	1
	1.00
	2,000
	0

	2
	0.89
	1,785.7
	214.3

	3
	0.80
	1,594.4
	405.6

	4
	0.71
	1,423.6
	576.4

	5
	0.64
	1,271.0
	789.0

	
	CƏMİ
	8,074.7
	1,925.3


Maşın satışından 8,074.70 AZN-lik gəlir satış ilində, 1,925.30 AZN-lik ümumi faiz gəliri isə yuxarıdakı cədvəldə göstərildiyi kimi dörd il ərzində tanınır.  
01.07.2006-cı il tarixində belə satış baş vermişdir. Pərakəndəçinin mühasibat yazılışları aşağdakı kimi olacaq:

d)   TƏXİRƏ SALINMIŞ GƏLİR – nominal faiz hesablanır
“ABC Co” müəssisəsi paltaryuyan maşınlar, soyuducular, televizorlar kimi mətbəx və elektrik avadanlığı satmaqdadır. Müəssisə malları ya nəğd, ya da illik 15% dərəcə ilə faizlə kreditə satır. 2006-cı ilin iyul ayı ərzində “ABC Co” müəssisəsi xüsusi təklif irəli sürmüşdür. Həmin təklifə əsasən mallar 10% ilkin ödəniş və qalan məbləğin ilkin dəyərin 2%-i məbləğində illik faizlə 2 il ərzində ödənilməsi şərti ilə alına bilər.
“ABC Co” müəssisəsi həmin təklif əsasında 500 AZN dəyərində paltaryuyan maşın satmışdır. Ödənişlər planı aşağdakı kimidir:



Tarix

Ödənilməli məbləğ

    Iyul 2006


  50 AZN

    Iyul 2007  


250 AZN

    Iyul 2008


220 AZN





520 AZN

SATIŞIN TANINMAMASI
“ABC Co” müəssisəsi 01.01.2006-cı il tarixində fotokopiya avadanlığı satmışdır. Müqavilə şərtlərinin bir hissəsində deyilir ki, alıcı satıcının razılığı olmadan aktivi dəyişdirə və ya sata bilməz. Aktiv yalnız istənilən bir il ərzində 100,000 nüsxənin istehsalı üçün istifadə oluna bilər və əlavə nüsxələrin çapı üçün satıcının razılığı alınmalıdır. Bundan əlavə, alıcı avadanlığı satmaq istəyərsə, avadanlıq alıcı tərəfindən istifadə olunduğu hər il üçün dəyərinin 33%-i çıxılmaqla müəyyən olunan qiymətlə ilk növbədə satıcıya təklif olunmalıdır. Fotokopiya avadanlığının satış qiyməti 01.01.2006-cı il tarixində 21,000 AZN idi.

NƏĞD OLMAYAN ƏMƏLİYYATLAR
Mühasibat uçotu müəssisəsi, maşınların satışı və təmiri ilə məşğul olan müəssisəyə mühasibat xidməti göstərir. Göstərilən mühasibat xidməti müqabilində müəssisə, ədalətli dəyəri 10,000 AZN olan maşın və 5,000 AZN nəğd pul almışdır. 

Mühasibat uçotu müəssisəsinin mühasibat yazılışları aşağdakı kimi olacaq:

Mühasibat uçotu müəssisəsi maşınların satışı ilə məşğul olan müəssisəyə mühasibat xidməti göstərmiş və əvəzində 25,000 AZN dəyərində yeni maşın almışdır. Göstərilən mühasibat xidmətinin dəyəri 25,000 AZN-dən aşağı olduğu üçün, mühasibat uçotu müəssisəsi maşınların satışı ilə məşğul olan müəssisəyə həmçinin 3,500 AZN nəğd pul ödəmişdir. 
Tanınacaq gəlir məbləği, ödənilmiş hər hansı pul vəsaitləri (və ya onların ekvivalentləri) çıxılmaqla, alınmış mal və ya xidmətlərin ədalətli dəyəridir. Bu halda tanınacaq gəlir məbləği 21,500 AZN olacaq (25,000 – 3,500).

Mühasibat uçotu müəssisəsinin mühasibat yazılışları aşağdakı kimi olacaq:

MALLARIN QİYMƏTLƏNDİRİLMİŞ ÖHDƏLİK YARADILMAQLA SATILMASI 
Müəssisə müəyyən ayda, hər birinin qiyməti 50 AZN olmaqla 1,500 vahid satmışdır. Keçmiş təcrübəyə əsaslanaraq müəssisə, qüsurlu vahidlərin 6%-nin qaytarılacağını ehtimal edir. Belə hallarda müəssisə, alıcılara tam satış qiymətini qaytarır.
Mühasibat yazılışları aşağdakı kimi olacaq:

QİSMƏN QİYMƏTLƏNDİRİLƏN SATIŞLAR 

“ABC Co” müəssisəsi digər müəssisələrə yüksək keyfiyyətli fotokopiya avadanlığı icarəyə verir.  İcarə istifadə həcminə əsaslanır. Standard icarə müqaviləsi 1,000 AZN dəyərində ilkin ödəniş və çap olunan hər nüsxə üzrə əlavə 0.1 AZN-in ödənilməsini nəzərdə tutur. Belə müqavilə “XYZ Co” müəssisəsi ilə bağlanmışdır. Müqavilənin bağlandığı tarix 30.06.2006-cı ildir. 25.10.2006-cı il tarixində “ABC Co” müəssisəsi avadanlıq vasitəsilə 48,000 nüsxənin çap olunduğunu müəyyən etmişdir. Bunun əsasında, “ABC Co” müəssisəsi icarənin birinci ili üzrə aşağdakı gəlirlərin alınacağını planlaşdırmışdır:


          Dövr


istifadə
     vahidin dəyəri     Cəmi gəlir

01.07.2006 – 25.10.2006
  48,000        0.10

4,800


Noyabr/Dekabr

  24,000        0.10
            2,400


Yanvar – İyun 2007

  72,000        0.10

7,200






144,000        0.10                 14,400 


[image: image48]
XİDMƏTLƏRİN GÖSTƏRİLMƏSİ 

“ABC Co” tikinti müəssisəsidir. Müəssisə hal-hazırda, ümumi dəyəri 1,500,000 AZN olan yeni yaşayış binasının tikintisi üzrə müqaviləni yerinə yetirməkdədir. Ümumi tikinti xərcləri 1,000,000 AZN dəyərində qiymətləndirilmişdir. 31.12.2006-cı il tarixində çəkilmiş ümumi xərclər 750,000 AZN təşkil etmişdir. Həmin tarixdə tikinti müayinədən keçirilmiş və işin 80%-nin tamamlandığı qiymətləndirilmişdir. Həmin tarixə qədər, “ABC Co” müəssisəsi görülmüş işlərə görə alıcıdan 800,000 AZN ödəniş almışdır. 
(Bu məlumat aşağdakı iki misal üçün əsasdır)

(Qeyd: tikinti müqavilələrinin uçotu 16 №-li Milli Mühasibat Uçotu Standartında təfsilatı ilə verilmişdir)

FAİZLƏR
“ABC Co” müəssisəsinin faiz gətirən bank hesabında qalığı 25,000 AZN-dir. Bu məbləğ 01.07.2006-cı il tarixində hesaba qoyulmuş və hər il 31 mart tarixində 9% dərəcə ilə faiz gətirir. Müəssisənin həmçinin 50,000 AZN dəyərində borc öhdəliyi mövcuddur. Bu borc öhdəliyi üzrə hər il 1 aprel və 1 oktyabr tarixlərində 6% dərəcə ilə illik faiz ödənilməlidir. Borc öhdəliyi 01.07.2006-cı il tarixində alınmışdı. 

DIVIDENDLƏR
“ABC Co” müəssisəsi “MNO Co” müəssisəsinin 10,000 səhminə sahibdir. Səhmlər 2004-cü ildə alınmış və nominal dəyəri 10 AZN-ə bərabərdir.  
“MNO Co” müəssisəsi 31.01.2006-cı il tarixində 2005-ci il üzrə hər səhmə 1 AZN-ə bərabər yekun dividendləri elan etmiş və həmin dividendləri 15.02.2006-cı il tarixində ödəmişdir  (20% dərəcə ilə vergi çıxıldıqdan sonra “ABC Co” müəssisəsi 8,000 AZN almışdır). 12.07.2006-cı il tarixində 0.5 AZN-ə bərabər aralıq dividendlər ödənilmişdir (20% dərəcə ilə vergi çıxıldıqdan sonra “ABC Co” müəssisəsi 4,000 AZN almışdır). “MNO Co” müəssisəsi 2006-cı il üzrə 1.5 AZN-ə bərabər yekun dividendləri ödəmək niyyətini 15.12.2006-cı il tarixində elan etmişdir. Bu, 2007-ci ilin fevral ayında illik maliyyə hesabatları təsdiq olunduğu zaman Direktorlar şurası tərəfindən təsdiq olunacaq (20% dərəcə ilə vergi çıxıldıqdan sonra “ABC Co” müəssisəsi 9,000 AZN alacaqdır).

UZUNMÜDDƏTLİ AKTİVLƏRİN SATIŞI
“ABC Co” müəssisəsi, onun istehsal prosesində artıq lazım olmayan mürəkkəb avadanlığa sahib idi. Bu səbəbdən həmin aktiv 15.07.2006-cı il tarixində 25,000 AZN qiyməti ilə satılmışdır. Aktivin ilkin qiyməti 40,000 AZN və xaricolma tarixində yığılmış amortizasiya 30,000 AZN təşkil edirdi.

Misal üçün, müəssisə əsas vəsaitini satdıqda, bu zaman şübhəsiz gəlir yaranacaq, lakin bu gəlir Mənfəət və zərər haqqında hesabata daxil edilməlidirmi? Və ya, əsas vəsaitin satışından əldə edilən gəlir müəssisənin adi fəaliyyətlərindən yaranan gəlirdən ayrılmalıdırmı ? Ayrılmalıdırsa, bu gəlir necə fərqləndirilməlidir?








Misal üçün, nəqliyyat vasitələri satıcısının adi fəaliyyətindən gəlirə   səfərlərin satışından komissiya gəlirinin daxil olmayacağı ehtimalının məntiqli olmasına baxmayaraq, mümkündür ki, bir müəssisə biri avtomobil satışı ilə, digəri isə səyahətlərin təşkili ilə məşğul olan iki hissədən ibarət olsun. Bu zaman müəssisənin adi fəaliyyətləri həm avtomobil satışı, həm də səyahətlərin təşkilindən; onun adi fəaliyyətlərindən gəlir isə avtomobillərin satışından əldə olunan gəlir və səfərlərin təşkili üzrə komissiya gəlirindən ibarət  olacaq.








“ABC Co” müəssisəsinin mal göndərənə ondan alınan, lakin ödənilməyən ehtiyatlara görə 1 000 AZN məbləğində borcu var. Beləliklə, 1 000 AZN məbləğində öhdəlik mövcuddur. 





Daha sonra “ABC Co” müəssisəsi mal göndərənə hazır məhsulunu satmış və pul vəsaitlərinin ödənilməsi əvəzinə  bu öhdəliyin ləğv olunmasına nail olmuşdur. 





Öhdəliyin ləğv olunması iqtisadi səmərənin əldə edilməsi hesab edilir və ləğv olunduğu dərəcədə gəlir kimi nəzərə alınır. 


.








Məsələn, bir müəssisə digərinə malları kreditlə satdıqda və ödənişdən qabaq mal alan müəssisə müflisləşdiyini elan etdikdə, bu zaman iqtisadi səmərələrin müəssisəyə daxil olacağı ehtimal olunmadığı üçün (mal alan müəssisənin müflisləşməsi səbəbindən), gəlir tanınmır. 








Məsələn, müəssisə malları “sat və ya qaytar” şərti ilə sata bilər (yəni, alıcı əldə etdiyi malları üçüncü tərəflərə sata bilmədikdə, alınmış malları qaytara və bu malların ödənilməsi üzrə öhdəliyini ləğv edə bilər). Belə əməliyyatlardan gəlir, yalnız alıcının malları həqiqətən sata bildiyi təsdiq olunduqda tanına bilər. Gəlir, adi şərtlərdə olduğu kimi mallar alıcıya çatdırıldıqda tanına bilməz”.





Məsələn, səyahət bürosunun agenti uçuş biletlərini aviaşirkət adından satır, yığılmış pul vəsaitlərini isə aviaşirkətə göndərir. Agentin gəlir əldə etməsinə baxmayaraq, həmin gəlir tanına bilməz. Belə hallarda, yalnız uçuş biletlərinin satışına görə əldə olunan hər hansı komissiya gəlir kimi tanına bilər.





Misal üçün, avtomobillərin pərakəndə satışı ilə məşğul olan müəssisə 25,000 AZN qiyməti ilə maşın satmış və alış tarixində həyata keçirilməli olan 500 AZN məbləğində əlavə ödəniş müqabilində birinci və ikinci illərin sonunda bu maşına servis xidməti göstərəcəkdir (yəni, hər servis xidmətinə görə 250 AZN).





Beləliklə, satışın ümumi dəyəri 25,500 AZN-dir. Lakin, hal-hazırda yalnız 25,000 AZN-ə bərabər gəlir tanına bilər. 250 AZN birinci ilin sonunda (yəni, birinci servis xidməti göstərildikdən sonra), qalan 250 AZN isə ikinci ilin sonunda (yəni, ikinci servis xidməti göstərildikdən sonra) gəlir kimi tanına bilər. 





“ABC Co” müəssisəsi ümumi qiyməti 45,000 AZN olan və kompüter şəbəkəsi avadanlığı, proqram təminatı və bir illik təmir xidmətinin daxil olduğu məhsul paketini təqdim edir. Müəssisə, tələb olunarsa, komponentlərdən hər birini müvafiq olaraq 25,000 AZN, 18,000 AZN və 6,000 AZN qiymətilə təmin edə bilər. Beləliklə, komponentlər ayrılıqda satıldığı halda ümumi qiymət 49,000 AZN olacaq, başqa sözlə komponentlərin birlikdə alınması üçün təklif olunan güzəşt 4,000 AZN-ə bərabərdir. Təmir xidməti il ərzində proporsional olaraq göstərildiyi, avadanlıq və proqram təminatı isə dərhal təqdim olunduğu üçün məhsul paketini komponentlərə ayırmaq və gəlirin tanınmalı olduğu müxtəlif dövrlərdə uçota almaq lazımdır. 





Təmir paketin ümumi qiymətinin 12.2%-ni (və ya 6k/49k), yəni 45,000 AZN-dən 5,510 AZN təşkil edir. Bu gəlir proporsional olaraq 12 aylıq dövr ərzində tanınacaq. Qalan məbləğ (39,490 AZN) satışın həyata keçirildiyi ayda gəlir kimi tanınmalıdır. 








Evlərin tikintisi ilə məşğul olan müəssisə müştərisi üçün ev tikir və tikintinin mərhələlərini müəyyən edir. Bunlar fundamentin qoyulması, evin tikintisi, elektrik və su şəbəkəsinin çəkilməsi və nəhayət bağ sahəsinin landşaftından ibarətdir.  





Hər mərhələ üzrə ayrı müqavilənin ola biləcəyinə  baxmayaraq, reallıqda bütün  mərhələlər başa çatdırılmayana qədər ev hazır kimi təqdim oluna bilməz. Faktiki olaraq, burada yalnız bir əməliyyat mövcuddur – evin tikintisi. Bu əməliyyatdan gəlir başa çatdırılmış hər mərhələnin sonunda deyil, ev tam hazır olduqdan sonra tanına bilər. 





“ABC Co” müəssisəsi pərakəndə ticarət müəssisəsinə təklif edir ki, əgər müəssisə minimal olaraq 200,000 AZN məbləğində onun məhsulunu alsa və həmin məhsulların reklamını mağazalarında yerləşdirsə, “ABC Co” müəssisəsi bunun əvəzində ona 10,000 AZN məbləğində haqq ödəyəcəkdir. Adətən, pərakəndə ticarət müəssisəsi eyni növ reklam xidmətinə görə digər təchizatçılardan 4,000 AZN məbləğində ödəmə tələb edir. 





Bu əməliyyatdan gəlir, mal və ya xidmətlərin ədalətli dəyəri ilə, yəni pərakəndə ticarət müəssisəsinin belə hallarda adətən hesabladığı haqq olan 4,000 AZN məbləğində tanınır. 





Hər iki əməliyyatın aşkar şəkildə ayrı olmasına baxmayaraq, onlar 200,000 AZN məbləğində minimal alış dəyərinə nail olunması tələbi baxımından əlaqəlidir. Bu həddə çatdıqda, pərakəndəçi göstərdiyi reklam xidmətindən 4,000 AZN-ə bərabər məbləği gəlir kimi və 6,000 AZN-ə bərabər məbləği təchizatçıdan alınan məhsullar üzrə güzəşt kimi tanımalıdır.  





Pərakəndəçi “ABC Co” müəssisəsindən 200,000 AZN məbləğində məhsul alsa, 4,000 AZN-ə bərabər məbləği gəlir kimi və 214,000 AZN-ə (220,000 çıx 6,000)bərabər məbləği satışların dəyəri kimi tanıyacaq.








Məsələn, hər hansı mehmanxana otaqlarını bir gecəyə 75 AZN qiyməti ilə təqdim edir. Bu oteldə 3 günlük konfrans keçirildiyi, qonaqların sayı 100 olduğu və onların həmin oteldə qalacaqları halda, mehmanxananın gəliri 22 500 manat məbləğində  nəzərdə tutula bilər (100 qonaq * 75 AZN * 3 gecə). Kommersiya məqsədləri üçün mehmanxana rəhbərliyi müştərilərinə 10%-lik güzəşt təklif etmiş və nəticədə yalnız 20 000 AZN əldə edəcək. 





Tanınacaq gəlir məbləği güzəşt çıxılandan sonra 20,000 AZN təşkil edəcək.








“ABC Co” müəssisəsi adətən məhsulunu 10,000 AZN qiyməti ilə satır. Müəssisə müştərilərindən birinə məhsulların dəyərinin ödənilməsi üçün 2 illik faizsiz kredit təklif edir (yəni, satış 01.01.2006-cı il tarixində həyata keçirilmiş, ödəniş isə 31.12.2007-ci il tarixində olacaq). Cari faiz dərəcəsi 10% təşkil edir. 





2 ildən sonra alınacaq 10,000 AZN-in hazırki dəyəri 8,264 AZN-dir və bu məbləğ əməliyyat nəticəsində tanınacaq gəlir məbləğini təşkil edir. Qalıq (1,736 AZN) dövr ərzində alınmış faiz kimi uçotda əks etdirilir. 





Misal üçün, mühasibat uçotu müəssisəsi hüquq müəssisəsinə 5,000 AZN dəyərində mühasibat xidməti göstərmiş və həmin müəssisədən 5,000 AZN qiyməti ilə hüquqi məsləhət almışsa, 5,000 AZN-i gəlir kimi tanıya bilməz. 





Misal üçün, mühasibat uçotu müəssisəsi avtomobil satışı ilə məşğul olan müəssisəyə mühasibat xidməti göstərmiş və bu xidmətlər müqabilində həmin müəssisədən 30,000 AZN dəyərində yeni maşın əldə etmişdir. Göstərilən xidmətlərin dəyəri 30,000 AZN-dən kiçik olduğu üçün, mühasibat uçotu müəssisəsi avtomobil satışı ilə məşğul olan müəssisəyə 7,500 AZN ödəyir. 





Belə hallarda tanınacaq gəlir məbləği hər hansı ödənilmiş pul vəsaitləri çıxılmaqla alınmış mal və ya xidmətlərin ədalətli dəyərinə bərabərdir. Bu halda tanınacaq gəlir məbləği 22,500 AZN-dir (30,000 – 7,500).








“ABC Co” müəssisəsi alıcı ilə malların satılması üzrə müqavilə bağlayır. Müqavilənin imzalandığı və alıcının əldə etdiyi mallara görə ödənişi həyata keçirərək bu malların qanuni sahibi olduğu tarix 01.07.2006-cı ildir. Lakin, malların göndərilməsi 10.07.2006-cı il tarixində baş verir və müqavilənin bağlandığı tarixlə onların göndərildiyi tarix arasındakı zaman ərzində satıcı (“ABC Co” müəssisəsi) məsələn, yanğın, oğurluq kimi bütün itkilərə və korlanmalara görə cavabdehdir. 





Belə olan hallarda, 10.07.2006-cı il tarixinə qədər mülkiyyət hüququ ilə bağlı bütün əhəmiyyətli risklər (itkilər və ya korlanmalar ilə bağlı risklərə görə cavabdehlik mülkiyyət hüququ ilə bağlı əhəmiyyətli risk hesab edilir) ötürülmür və gəlir mallar göndərilənə və məsuliyyət ötürülənə kimi tanınmır.








“ABC Co” müəssisəsi mallarını kreditlə satır və hər kredit müqaviləsinə aşağıdakı maddəni daxil edir: 





“Malların dəyəri tam ödənilənədək, mallar üzrə hüquqi titul satıcı üzərində qalır”.





Bu maddə kreditlə satış əməliyyatlarında nisbətən ümumi maddə hesab edilir və maddəyə əsasən, alıcı tərəfindən borcun ödənilməsi və ödəniş baş vermədiyi təqdirdə satıcının malları geri almaq hüququ təmin edilir. Müəssisələr satılacaq malların ödənilməyəcəyini əvvəlcədən ehtimal etdikdə şüurlu olaraq satışı həyata keçirməyəcəklərinə görə, satış anında ödənişin həyata keçiriləcəyi ehtimal olunur. Bu maddə çox nadir hallarda icra olunur və buna görə də əhəmiyyətsiz hesab edilir. 











Satıcı mallarını, alıcı narazı qaldığı təqdirdə ödənilən məbləğin tam qaytarılması şərtilə satır. Satıcı keçmiş təcrübəsinə əsaslanaraq hansı məbləğdə malların qaytarılacağı ehtimalı üzrə statistik göstəricilərə malik olduqda, tanınma satış anında edilə bilər. Bu zaman mövcud olan yeganə şərt, qaytarılması ehtimal olunan malların dəyərinə bərabər məbləğdə öhdəliyin eyni vaxtda tanınmasıdır.





Beləliklə, müəssisə müəyyən ay ərzində 1,000 ədəd məhsulu 50 AZN qiyməti ilə satdıqda və gələcəkdə bu məhsulun 5%-nin qaytarılacağını ehtimal etdikdə, 50,000 AZN məbləğində mənfəəti yalnız eyni zamanda 2,500 AZN məbləğində öhdəliyi tanıdıqda tanıya  bilər.  











“ABC Co” müəssisəsi 01.07.2006-cı il tarixində alıcıya xüsusi aktiv satır. Satış şərtlərindən birində göstərilir ki, alıcı satıcının razılığı olmadan aktivi dəyişdirə və ya onu xaric edə bilməz, hər hansı digər məhsulun istehsalında istifadə olunması satıcı ilə razılaşdırılmaqla məhsulun yalnız müəyyən olunmuş sayının istehsalında istifadə oluna bilər və alıcı aktivi satmaq istədikdə, onu ilk olaraq satış müqaviləsində göstərilən formula əsasında hesablanan qiymətlə satıcıya təklif etməlidir. 





Bu şərtlər daxilində, “ABC Co” müəssisəsi aktiv üzərində əhəmiyyətli nəzarət hüququnu saxlayır və “satışdan” gəlir tanına bilməz. 








Məsələn, “ABC Co” müəssisəsinin hesabat dövrü 31 dekabr tarixində bitir. 01.10.2006-cı il tarixində müəssisə avadanlıq satır və onun alış qiyməti birinci istismar ili ərzində bu avadanlığın istifadəsi ilə istehsal olunan məhsulun miqdarın 5 AZN-ə hasilinə bərabər məbləğdə müəyyən edilir.





Bu halda, 31.12 2006-cı il tarixdə birinci ilin bütün əməliyyatları bitmədiyi üçün avadanlığın yekun satış qiymətinin təyin edilməsi mümkün deyil.   





Lakin, yekun satış qiymətinin bir hissəsi etibarlı əsasda təyin edilə və tanına bilər. Avadanlığın birinci ildə istismarı nəticəsində 10,000 ədəd məhsulun istehsal ediləcəyi ehtimal edilərsə, yekun satış qiyməti 50,000 AZN olacaq. Bu məbləğ tanına bilməz, belə ki, 10,000 ədəd məhsulun istehsal olunacağı haqqında əminlik yoxdur.





Lakin, 31.12.2006-cı il tarixində 1,900 ədəd məhsul istehsal edilmişsə, satıcı minimum satış qiymətinin ən azından 9,500 AZN olacağını təyin edə bilər (5 * 1,900). Bu məbləğ ilin sonunda tanına bilər. 








“ABC Co” müəssisəsi 01.07.2006-cı il tarixindən başlayaraq, 2 il ərzində məsləhətçi xidmətlərinin göstərilməsi barədə müqavilə bağlayır. Bütün tanınma üzrə şərtlərin yerinə yetirildiyini ehtimal edərək, 31.12.2006-cı il tarixində bitən hesabat dövrünə aid olan gəlir həmin ildə tanınmalıdır. 





2006-cı ildə 7000 AZN dəyərində məsləhətçi xidmətləri göstərilmişdir. Gəlirin qazanıldığı dövrlərdə tanınması mümkün olduqda, müəssisə gəlirin tanınmasını müqavilənin tamamlanmasına qədər gecikdirə bilməz. 





Bu misalda müəssisə, tanınmanı ikinci ilin (yəni 2008-ci ilin) sonuna qədər gecikdirə bilməz. 








Məsələn, memarlıq xidmətləri göstərən müəssisə 3 il ərzində tikilməsi gözlənilən binanın inşası üzrə xidmətlər göstərə bilər.





Müqavilənin dəyəri  100,000 AZN-sə və birinci ilin sonunda binaya baxış keçirilərək, işlərin 30%-inin görüldüyü aşkar olunarsa, bu faiz dərəcəsi həm də müqavilənin dəyərinə tətbiq edilə bilər.





Yəni, memarlıq xidmətləri göstərən müəssisə 30,000 AZN məbləğində gəliri tanıya bilər (müqavilə dəyərinin 30%-i). 





Məsələn, 1,000 nəfər işçinin çalışdığı iri neft şirkəti özəl tibb müəssisəsi ilə işçilərinin toksinlərin aşkar edilməsi üzrə müayinədən keçirilməsi üçün müqavilə bağlamışdır. Müqavilənin ümumi dəyəri 50,000 AZN təşkil edir.





Maliyyə ilinin sonunda 350 nəfər işçi müayinədən keçmişdir. 





Bu misalda yalnız bir növ xidmət (toksinlərin aşkar edilməsi) olsa da, bu xidmət 1,000 dəfə göstərilməlidir. Belə hallarda, tanınacaq gəlirin müəyyən olunmasında ümumi xidmətlərin dəyəri əsas kimi götürülməlidir. Bu misalda tanınacaq gəlirin məbləği 35% və ya 17,500 AZN təşkil edəcək. 








Məsələn, müəssisə tərəfindən tutulmuş hüquq məsləhətxanası müəllif hüquqlarının pozulması üzrə hüquqi prosedurları 180,000 AZN məbləğində təsbit edilmiş qiymətlə həyata keçirəcək. Hüquq məsləhətxanası tərəfindən yerinə yetiriləcək prosedurlar əhəmiyyətli hazırlıq işlərinin aparılmasını (məsələn, sübutların toplanması kimi), məhkəmə işinin başlanılmasını, hazırlanmasını və məhkəmədə təqdim edilməsini tələb edəcək.





Maliyyə ilinin sonunda hüquq məsləhətxanası 50,000 AZN məbləğində xərc çəkmiş və daha 40,000 AZN məbləğində xərclərin işin həll olunacağına qədər çəkiləcəyini ehtimal edirsə, çəkilmiş xərclərin ümumi xərclərə faiz nisbəti 50,000/90,000 olacaq və bu dərəcənin maliyyə ilinin sonunda tanına biləcək ümumi gəlirin müəyyən olunması üçün tətbiq edilməsi (yəni, 100,000 AZN – 180,000 * 5/9) məqsədə uyğun hesab edilir.   








Məsələn, konsaltinq müəssisəsi  250,000 AZN dəyərində müqavilə bağlamış və müqavilənin şərtlərinə əsasən, bu məbləğin 20%-i işlər başladıqdan sonra dərhal ödənilməlidir. 





İşlər 30 dekabr 2006-cı il tarixində başladıqda, 31 dekabr 2006-cı il tarixində müəssisə müqavilə üzrə məbləğin 20%-ni, yəni 50,000 AZN alsa belə, işlərin 20%-nin yerinə yetiriləcəyini fərz etmək qeyri-realdır. Bu halda, 31.12.2006-cı il tarixinə  Mənfəət və zərər haqqında hesabatda gəlir tanına bilməz.








Məsələn, konsaltinq müəssisəsi  təsbit edilmiş qiyməti 150,000 AZN olan müqavilə bağlamış və bu müqavilə üzrə cari tarixə 75,000 manat məbləğində xərc çəkmişdir. Elə gözlənilməz hadisələr baş vermişdir ki, müəssisə hansı məbləğdə xərclərin çəkilməli olduğunu və hətta mənfəətin əldə edilib-edilməyəcəyini müəyyən etməkdə çətinlik çəkir.





Bu halda, müəssisə müştərinin ödənişi həyata keçirəcəyindən əmin olduqda, tanına biləcək maksimal gəlir çəkilmiş xərclərə (75,000 AZN) bərabərdir. Müştərinin fəaliyyətini davam etdirəcəyi barədə əminlik olmadıqda isə hətta çəkilmiş xərclər belə gəlir kimi tanına bilməz. 








Məsələn, müəssisə 01.10.2006-cı il tarixində faizli istiqraz əldə etmişdir. İstiqraz üzrə faiz dərəcəsi 8%-dir və hər il 30 iyun tarixində ödənilməlidir. İstiqrazın dəyəri 100,000 AZN-dir.   





Beləliklə, illik faiz məbləği 8,000 AZN təşkil edəcək, lakin birinci ödəniş 2007-ci ilin iyun ayına qədər edilməyəcək. 





2006-cı il üzrə maliyyə hesabatlarında müəssisə, 01.10.2006-cı il tarixindən hesablanmış faizləri, yəni 2,000 AZN-ə bərabər məbləği, tanımalıdır (3/12 * 8,000 AZN).  








“ABC Co” müəssisəsi mühasibat uçotu haqqında kitab üzrə müəllif hüquqularına sahibdir. Müəssisə “XYZ Co” nəşriyyat evi ilə bu kitabın nəşr olunması haqqında müqavilə bağlamış və bu müqaviləyə əsasən nəşriyyat evi “ABC Co” müəssisəsinə aşağdakı əsasda royalti ödəməlidir:





İlk 999 vahidin satış dəyərinin 10%-i 


1,000-4,999 vahidin satış dəyərinin 15%-i 


5,000-dən artıq vahidin satış dəyərinin 20%-i 


Royaltilər hər maliyyə ili başa çatdıqdan sonra 3 ay ərzində ödənilməlidir 





2006-cı il ərzində, hər birinin qiyməti 50 AZN olmaqla, cəmi 5,380 vahid satılmışdı.





Beləliklə, cəmi royaltilər aşağdakı kimi hesablanacaq:


		  999 * 50 AZN * 10%		  4,995 AZN		


	           4,000 * 50 AZN * 15%		30,000


	              380 * 50 AZN * 20%		 3,800


					           38,795 AZN





Beləliklə, 2006-cı il üzrə maliyyə hesabatlarında “ABC Co” müəssisəsi 38,795 AZN-ə bərabər royalti məbləğini tanıyacaqdır. 





“ABC Co” müəssisəsi, “XYZ Co” müəssisəsinin nominal dəyəri 10 AZN olan 1,000 səhminə sahibdir. 01.11.2006-cı il tarixində “XYZ Co” müəssisəsi hər səhm üzrə 2 AZN-ə bərabər aralıq dividend elan edir. Bu dividendlər 15.01.2007-ci il tarixində ödənilmişdir. Maliyyə hesabatlarını dərc olunmaq üçün təsdiq edən Direktorlar şurasının iclasında 2006-cı ilin mənfəəti üzrə 1.5 AZN-ə bərabər yekun dividend ödənişini həyata keçirmək qərara alınmışdı. Bu iclas 12.02.2007-ci il tarixində keçirilmişdi.   





Aralıq dividendləri almaq hüququ 01.11.2006-cı il tarixində verilmiş və beləliklə 2006-cı ildə tanınacaqdır. Yekun dividendləri almaq hüququ 2007-ci ildə verilmiş və bu səbəbdən 2006-cı ildə tanına bilməz. 





“ABC Co” müəssisəsi sahibi olduğu patentlərdən 80,000 AZN-ə bərabər illik royalti ödənişləri alır. Ödənişlər 20% ödəmə mənbəyində tutulan vergi çıxıldıqdan sonra həyata keçirilir. 





“ABC Co” müəssisəsi royalti formasında gəliri ödəmə mənbəyində tutulan vergi daxil olmaqla, yəni 100,000 AZN məbləğində tanımalıdır.





“ABC Co” müəssisəsi uzunmüddətli aktiv kimi Qubada əmlaka sahibdir. Bu əmlak uçotda 100,000 AZN ilkin dəyəri ilə əks etdirilmişdir.  2006-cı il ərzində bu əmlak 250,000 AZN-ə satılmış və 150,000 AZN “mənfəət” gətirmişdir. Bu 150,000 AZN Mənfəət və zərər haqqında hesabatda sair gəlir kimi əks etdiriləcək. 





2005-ci il üzrə maliyyə hesabatlarında maliyyə ehtiyatlarını qiymətləndirərkən “ABC Co” müəssisəsi, həmin ehtiyatlar üzrə bazarın sürətlə aşağı düşdüyünü hesab etdiyi üçün, faktiki dəyəri 100,000 AZN olan ehtiyatları 75,000 AZN-ə qədər azaltmalıdır. 2006-cı ilin yanvarında aydın oldu ki, “ABC Co” müəssisəsi bazarın qiymətləndirilməsində səhvə yol vermiş və azalma ləğv olunmalıdır. Bu zaman aşağdakı mühasibat yazılışı verilməlidir:





	Dt Material ehtiyatları		25,000


	     Kt Sair gəlir			25,000





2005-ci ilin sonunda, “XYZ Co” müəssisəsinin “ABC Co” müəssisəsinə 30,000 AZN məbləğində borcu var idi. Həmin ilin sonunda, “XYZ Co” müəssisəsinin nəğd pul vəsaitləri problemi olduğu üçün, onun nə vaxtsa borcu ödəyəcəyi ehtimal edilmirdi.





2006-cı ilin əvvəlində, “XYZ Co” müəssisəsi maliyyə problemlərini həll etmiş və onun borcu ödəyəcəyi ehtimal edilmişdi. “ABC Co” müəssisəsi debitor borcunu bərpa etməyi qərara almışdır. Bu zaman aşağdakı mühasibat yazılışı verilməlidir:





	Dt Qiymətləndirilmiş öhdəliklər	30,000


	     Kt Əməliyyat xərcləri			30,000





“ABC” müəssisəsi 2006-cı il ərzində 500,000 AZN “adi” satış qiymətilə mallar satmış və bu məbləğə ƏDV daxildir. Müəssisə 40,000 AZN məbləğində güzəştlər təqdim etmiş və 60,000 AZN məbləğində mallar qüsurlu olduğu üçün geri qaytarılmış və müştərilərin pulu qaytarılmışdır. Müəssisə tərəfindən həyata keçirilmiş satışlara cəmi 78,000 AZN-ə bərabər ƏDV daxil edilmişdir. 





Beləliklə, Mənfəət və zərər haqqında hesabatda 322,000 AZN-ə bərabər cəmi gəlir tanınmalıdır (500,000 – 40,000 güzəştlər – 60,000 geri qaytarma – 78,000 ƏDV). 








Gəlirin tanınması





Gəlir əlavə dəyər vergisi, aksiz və digər vergilər,  ticarət güzəştləri, alış həcminə görə edilən güzəştlər və qaytarılmış məhsulların dəyəri çıxılmaqla satılmış mallar üzrə hesabın dəyərini əks etdirir. Malların satışından əldə olunan gəlir satılmış aktivlərin mülkiyyət hüququ ilə bağlı əhəmiyyətli risklər alıcıya keçdikdə tanınır. Xidmətlərin göstərilməsindən gəlir, ilin sonuna qədər çəkilmiş xərclərin müqavilə üzrə hesablanmış ümumi xərclərə nəzərən proporsiyasına istinadən müəyyənləşdirilən tamamlanma  mərhələsinə əsaslanır. 





Royaltilər üzrə gəlir müvafiq razılaşmalara uyğun olaraq hesablama metodu əsasında tanınır. Dividentlər ödənişi qəbul etmək hüququ müəyyən olunduqda tanınır. Faiz gəliri əsas məbləğ və qüvvədə olan faiz dərəcəsi nəzərə alınmaqla vaxta mütənasib əsasda və müəssisənin hesabına daxil olması gözlənilən gəlirin həcminə müvafiq şəkildə tanınır.

















2006-cı il ərzində, “ABC Co” müəssisəsi 600,000 AZN məbləğində satışdan gəlir, 75,000 AZN məbləğində konsultasiya xidmətindən gəlir və 25,000 AZN məbləğində faiz gəliri əldə etmişdir.  





Müvafiq Qeyd aşağdakı kimi olacaq:





2006-cı ildə tanınmış cəmi gəlir 700,000 AZN təşkil edir. Bu gəlir aşağdakı kateqoriyalara bölünür:





	Malların satışı			600,000


	Konsultasiya xidməti		  75,000


	Faiz					  25,000				   	














Yuxarıdakı misalda malların ümumi satış dəyərinə “ABC Co” müəssisəsi tərəfindən alınmış maşın əlavə olunmuşdu. Maşının bazar dəyəri 10,000 AZN idi və bu maşın  “XYZ Co” müəssəsinə “ABC Co” tərəfindən təqdim olunan mallar əvəzində (qiyməti həmçinin 10,000 AZN olan) verilmişdi.





Müvafiq Qeyd aşağdakı kimi olacaq:





Ümumi satış dəyərinə “ABC Co” tərəfindən təqdim olunan mallar əvəzində alınmış maşının bazar dəyəri əlavə olunmuşdu. Bu aktiv mübadiləsinin dəyəri 10,000 AZN-dir.





“ABC Co” müəssisəsi əhaliyə mebel satışı ilə məşğuldur. “Adi” illərdə ümumi satış dəyəri adətən 750,000 AZN-ə yaxındır.  





2006-cı ildə ümumi satışlar 3,150,000 AZN təşkil etmiş, belə ki, “ABC Co” mehmanxananın hər otağı üçün yeni yataqlar təchiz etmişdi. Bu müqavilənin dəyəri 2,300,000 AZN idi.





Müvafiq Qeyd aşağdakı kimi olacaq:





2006-cı ildə, “ABC Co” müəssisəsi mehmanxana üçün yeni yataqların təchizatı üzrə 2,300,000 AZN dəyərində sifariş almışdır. Yaxın gələcəkdə belə böyük sifarişlərin olması gözlənilmir.





Dəri palto istehsalçısı, mal partiyasını distribyutorlarına 300,000 AZN məbləğində kreditlə vermiş və şərtləndirmişdir ki, həmin mallar altı ay  ərzində üçüncü tərəflərə satılmazsa, heç bir cərimə ödənilmədən qaytarıla və ya həmin qiymətlə istehsalçıdan alına bilər.  





Bu halda istehsalçı gəliri distribyutor tərəfindən ödənişlərin alındığı ən erkən tarixdə və ya malların alındığı tarixdən altı ay sonra tanınmalıdır (onların bu vaxt müddəti ərzində qaytarılmadığı fərz olunarsa). Həmin müddətlərə qədər mallar istehsalçıya qaytarıla biləcəyi üçün, mallarla əlaqədar risk və üstünlüklərin distribyutora keçib-keçməməsini yalnız bu iki tarixdə müəyyən etmək mümkündür.  





Kompüter təchizatçısı 20,000 AZN ümumi dəyəri ilə 20 kompüterin müştəriyə satılması üzrə razılaşma bağlamışdır. Müştəri 2,000 AZN dəyərində beh vermiş və ödənişin qalan hissəsinin iki ay müddəti ərzində ödəniləcəyi, əks halda isə verilmiş behin qaytarılmayacağı deyilmişdir. Sifariş olunmuş kompüterlərin hamısı ehtiyatda mövcud deyil və bu səbəbdən çatdırılma üçün hazır kimi göstərilməmişdir. Həmçinin, təchizatçının ehtiyatda olan hər hansı malları digər müştəriyə satmasının qarşısı alınmamışdır.  





Gəlirin tam sifarişin çatdırılmasına qədər tanınması üçün şərt (mallar mövcuddur, qeyd edilmişdir və çatdırılma üçün hazırdır) bu halda mövcud deyil. Həmçinin mübahisə oluna bilər ki, behin dəyəri sifarişin ümumi dəyərinə nəzərən kiçikdir. Buna görə, gəlirin tam dəyəri yalnız bütün 20 kompüter çatdırıldıqda tanınmalıdır.





A müəssisəsi B müəssisəsinə sahib olduğu restoranı satmış, lakin iki tərəf arasında razılaşdırılmışdır ki, satıcı (A) qalan faydalı ömrü boyunca xalis illik mənfəətin 75%-i məbləğində haqq müqabilində restoranı idarə etməkdə davam edəcək. Qalan məbləğ isə B müəssisəsinə çatacaq.   





Bu halda A müəssisəsi mülkiyyət hüququ ilə bağlı əhəmiyyətli risk və üstünlüklərdən imtina etməmişdir. Əməliyyat maliyyələşdirmə xarakteri daşıyır və həyata keçiriləcək əvəzi ödəmə B müəssisəsindən A müəssisəsinə borc kimi tanınmalıdır. 





İdman klubu, həmin klubda ömürlük üzvlük təmin edən 500 AZN-ə bərabər daxil olma haqqı müəyyən etmişdir. Klubdakı avadanlığın istifadəsi hər məşq zamanı klubun üzvləri üçün 8 AZN, üzv olmayan şəxslər üçün isə 12 AZN dəyərində hesablanmışdır. Klub tərəfindən qiymətləndirilmişdir ki, bir il ərzində kluba məşqlərin orta sayı 50, orta yazılma dövrü isə 2 ildir.   





Üzvlərə edilən güzəşt iki il ərzində 50 məşqin hər biri üçün 4 AZN məbləğində və ya ümumi olaraq 400 AZN kimi hesablana bilər. Həmin güzəşt, klubun üzvlərinə xidmətlərin göstərilməsi dərəcəsinə və beləliklə, tanınacaq gəlirin dəyərinə yaxındır. Bu səbəbdən, 400 AZN-ə bərabər gəlirin tanınması iki illik müddətə bölünməli, haqqın qalan 100 AZN-i isə üzvlük başladığı zaman tanına bilər.  








Əgər kinomexanikə bilet kassasına daxilolmaların sabit məbləği və ya faizindən yüksək ödəniş müqabilində müəyyən kinofilmi iki həftə ərzində on dəfə göstərmək üçün lisenziya verilmişsə, gəlir yalnız son nümayişin həyata keçirilməsindən sonra tanınacaq. Yalnız həmin tarixdə lisenziya ilə əlaqədar ümumi xərclər etibarlı əsasda qiymətləndirilə bilər. 





2006-cı il ərzində A müəssisəsi B müəssisəsinin səhmlərinin alışı üzrə aşağdakı əməliyyatları keçirmişdir. 





Tarix			Alınmış səhmlərin sayı 	Qeydiyyat tarixi 


1 yanvar 2006-cı il		50,000			   1 mart 20X5-ci il		


1 aprel 2006-cı il		10,000			   31 iyul 20X5-ci il		


15 dekabr 2006-cı il		25,000			   qeydiyyatdan keçməyib 





B müəssisəsinin direktorları, 31 iyul 2006-cı il tarixində qeydiyyatdan keçən hər səhm üzrə 10 avqust 2006-cı il tarixində 0.01 AZN məbləğində aralıq dividendlərin ödəniləcəyini elan etmişlər. 0.05 AZN məbləğində təklif olunmuş son dividendlər 15 yanvar 2007-ci il tarixində keçirilmiş illik ümumi iclasda səhmdarlar tərəfindən təsdiq olunmuş və dividendlər 31 mart 2007-ci il tarixində ödənilmişdir.  





A müəssisəsi 2006-cı il üzrə mənfəət və zərər haqqında hesabatda 600 AZN-ə bərabər (60,000 x 0.01 AZN) aralıq dividendləri tanımalıdır. Lakin, son dividendlər həmin hesabatda tanınmamalıdır, belə ki, ilin sonuna həmin dividendlər səhmdarlar tərəfindən təsdiq olunmamışdı. 





01.07.2006





Dt Bank hesablaşma hesabları (223)		25,750


	Kt Mal satışı (6011)				 25,000


		     Gələcək hesabat 


		         dövrünün gəlirləri (542)         		      750





01.07.2007 (1 –ci xidmət)





	Dt Gələcək hesabat


		dövrünün gəlirləri 	(542)    	    250


		Kt Xidmətlərdən gəlir (6012)			     250     





01.07.2008 (2 –ci xidmət)





	Dt Gələcək hesabat


		dövrünün gəlirləri 	(542)    	    250


		Kt Xidmətlərdən gəlir (6012)			     250       





01.07.2009 (3 –cü xidmət)





	Dt Gələcək hesabat


		dövrünün gəlirləri 	(542)    	    250


		Kt Xidmətlərdən gəlir (6012)			     250       


  





	Dt Satışın maya dəyəri (701)			220,000


		Kt Bank hesablaşma hesabları (223)		220,000





(malların həqiqi alışı)





	Dt Bank (223)				  	  10,000


		Kt Xidmətlərdən gəlir (6012)			     4,000


		    Satışın maya dəyəri (701)			     6,000





(“ABC Co” müəssisəsindən alınmış 10,000-in gəlir və güzəşt arasında bölüşdürülməsi)


 





2006


	Dt Bank (223)				10,000


		Kt Mal satışı (6011)			  8,074.7


		      Gələcək hesabat 


		         dövrünün gəlirləri (542)    	  1,925.3





(Maşın satışından əldə olunan ilkin pul vəsaitləri)   





2007





	Dt Gələcək hesabat 


		      dövrünün gəlirləri (542)        214.3


		Kt Faiz gəliri (6311)			    214.3





(həmin ildə alınmış pul vəsaitlərinin faiz elementi)





2008





	Dt Gələcək hesabat 


		      dövrünün gəlirləri (542)        405.6


		Kt Faiz gəliri (6311)			    405.6





(həmin ildə alınmış pul vəsaitlərinin faiz elementi)





2009





	Dt Gələcək hesabat 


		       dövrünün gəlirləri (542)        576.4  


		Kt Faiz gəliri (6311)			    576.4





(həmin ildə alınmış pul vəsaitlərinin faiz elementi)





2010





	Dt Gələcək hesabat 


		       dövrünün gəlirləri (542)        789.0


		Kt Faiz gəliri (6311)			    789.0





(həmin ildə alınmış pul vəsaitlərinin faiz elementi)








Pul vəsaitləri nisbətən uzun müddət ərzində alınacağı üçün, həmin pul vəsaitləri  həm həqiqi satış qiymətinin, həm də alınacaq faizlərin müəyyən olunması üçün hazırki dəyərinə qədər diskontlaşdırılmalıdır. Yalnız nominal faiz dərəcəsinin hesablanacağı üçün, həmin dərəcə diskont dərəcəsi kimi istifadə oluna bilməz. Əksinə, “normal” dərəcə (15%) istifadə olunacaq.





	Dövr	 cəmi məbləğ	diskont		hazırki       faiz 


   dərəcəsi	  dəyəri





  Cari zamanda       50                   0                   50.00                0


	1-ci il	     250		   0.87		  217.50         32.50


	2-ci il	     220		   0.756	  166.32         53.68


		     520				  433.82         86.18





Beləliklə, faktiki satış qiyməti 433.82 AZN və 520 AZN-in qalıq məbləğidir (86.18 AZN faizdir). Satış qiyməti dərhal tanına bilər. 





Lakin, faiz yığılmış olmalıdır. 1-ci ilin faizləri (32.5 AZN) 2006-cı ilin iyulundan 2007-ci ilin iyuluna qədər hesablanır, yəni onların bir yarısı cari ildə, digər yarısı isə 2007-ci ildə yığılmalıdır. Eyni şəkildə, 2-ci ildə ödənmiş faizlərin bir yarısı 2007-ci ildə, digər yarısı isə 2008-ci ildə yığılacaq.





Mühasibat yazılışları aşağdakı kimi olacaq:





2006


	Dt Bank hesablaşma hesabları(223)	  520


		Kt Mal satışı (6011)			433.82


		     Faiz gəliri (6311)    		  16.25


		     Gələcək hesabat


		         dövrünün gəliri (542)		  69.93





(qeyd: 1-ci ilin faizlərinin yalnız yarısı 2006-cı ildə yığılmışdır)





2007


	Dt Gələcək hesabat


		dövrünün gəliri (542)		43.09


		Kt     Faiz gəliri (6311)    		  43.09





(qeyd: 2007-ci ildə yığılmış faizlər 1-ci ilin faizləri üstəgəl 2-ci ilin faizlərinin yarısına bərabərdir)





2008


Dt Gələcək hesabat


		dövrünün gəliri (542)		26.84


		Kt     Faiz gəliri (6311)    		  26.84





(qeyd: 2008-ci ildə yığılmış faizlər 2-ci ilin faizlərinin qalan yarısıdır)

















Belə hallarda, ”ABC Co” müəssisəsi aktiv üzrə əhəmiyyətli nəzarət hüququnu saxlayır və gəlir “satışdan” gəlir kimi tanına bilməz. Lakin, pul vəsaitləri alınmışsa onların uçota alınmalı olduğu aydındır. 





Aktiv “satılmamışdırsa”, deməli ya icarəyə, ya da lizinqə verilmişdir. İcarə müddəti üç ildir, belə ki, müqavilənin bir hissəsində “alıcı” aktivi satmaq istədiyi halda hər istifadə ili üçün dəyərinin 33%-i çıxılmaqla müəyyən olunan qiymətlə ”satıcıya” təklif olunmalı olduğu deyilir. Bu o deməkdir ki, aktiivin faydalı ömrü 3 ildir.





Gəlir 3 il ərzində bərabər əsasda (yəni hər il 7,000 AZN) yığılmalıdır və bu kifayət qədər uzun müddət olduğu üçün, gəlir diskontlaşdırılmış dəyərlərlə göstərilməlidir. Faiz dərəcəsi hal-hazırda 15%-dirsə, aşağdakı cədvəl tərtib oluna bilər:





	il	Yığılmış      	Diskont      Hazırki	Faiz


daxilolmalar   dərəcəsi      dəyər





Cari zamanda     7,000	0	      7,000	      0


	   1	   7,000         0.87	      6,090	    910


	   2          7,000         0.756	      5,292	 1,708


		 21,000		    18,382          2,618





Həmin pul vəsaitləri üzrə mühasibat yazılışları aşağdakı kimi olacaq:





2006


	Dt Bank hesablaşma hesabları (223)		21,000


		Kt  Əməliyyat icarəsi üzrə 


gəlir (6015)			7,000


		     Gələcək hesabat 


			dövrün gəlirləri (542)         	          14,000





2007





	Dt Gələcək hesabat 


			dövrün gəlirləri (542)           7,000


		Kt Əməliyyat icarəsi üzrə 


gəlir (6015)	                        6,090


		     Faiz gəliri (6311)				    910 





2008





	Dt Gələcək hesabat 


			dövrün gəlirləri (542)           7,000


		Kt Əməliyyat icarəsi üzrə 


gəlir (6015)	                        5,292


		Faiz gəliri (6311)				1,708 








	Dt Nəqliyyat vasitələri (1114)			10,000


	     Bank hesablaşma hesabları (223)		  5,000


Kt  Xidmətlərdən gəlir (6012)			15,000





	Dt Nəqliyyat vasitələri (1114)			25,000


		Kt  Xidmətlərdən gəlir (6012)			21,500


		    Bank hesablaşma hesabları (223)		 3,500








Cəmi satışlar  -  1,500 * 50 AZN  =    75,000 AZN.





Bunlardan, 6%-nin qaytarılacağı ehtimal olunur və qiymətləndirilmiş öhdəlik yaradılmalıdır. Bu 4,500 AZN-ə bərabər olacaq:





		75,000  * 0.06		=   4,500 AZN





Beləliklə,





	Dt Bank hesablaşma hesabları(223)		75,000


		Kt Malların satışı (6011)			75,000





(cəmi satışlar qeyd olunur)





	Dt  Malların satışı (6011)			  4,500


		Kt Qısamüddətli zəmanət öhdəlikləri (512)	  4,500





(ehtimal olunan malların qaytarılması üzrə qiymətləndirilmiş öhdəlik yaradılır)





2007-ci ilin dövrlərinin 2006-cı il üzrə gəlirin müəyyən olunmasına heç bir aidiyyatı yoxdur. Noyabr/dekabr ayları üzrə rəqəmlər sadəcə olaraq qiymətləndirmədir və təsdiq olunmayana qədər nəzərə alınmamalıdır. Qiymətləndirilə və tanına bilən tək gəlir ilkin xərclər ilə 01.07.2006 – 25.10.2006 dövrü üzrə istifadə dəyərinin cəminə bərabərdir (yəni 1,000 AZN üstəgəl 4,800 AZN ).





Bu, uçotda aşağdakı kimi əks olunacaq:





	Dt Bank hesablaşma hesabları (223)		1,000


	     Qısamüddətli debitor borcları (2142)   	4,800


		Kt Xidmətlərdən gəlir  (6012)			5,800





(  (müayinə əsasında)





İşin 80%-i tamamlandığı üçün, “ABC Co” müəssisəsi gəlirin 80%-ni (yəni. 1,500,000 * 80%  =  1,200,000 AZN) tanıyır. Bu 1,200,000 AZN-dən “ABC Co” müəssisəsi artıq 800,000 AZN almışdır.





Bu, uçotda aşağdakı kimi əks olunacaq:





	Dt Tikinti müqavilələri üzrə gəlir (6013)	1,200,000


	      	Kt Bank hesablaşma hesabları (223)		      800,000


		     Qısamüddətli debitor borcları (215)	      400,000








(xərclərə mütənasib olaraq)





1,000,000 AZN dəyərində ümumi xərclərin 750,000 AZN-i, yəni 75%-i çəkilmişdir. Beləliklə gəlirin 75%-i tanına bilər (1,500,000 AZN-in 75%-i = 1,125,000 AZN). Bunlardan 800,000 AZN artıq alınmışdır. 





Bu, uçotda aşağdakı kimi əks olunacaq:





Dt Tikinti müqavilələri üzrə gəlir  (6013)	1,125,000


	     	Kt Bank hesablaşma hesabları (223)		      800,000


		     Qısamüddətli debitor borcları (215)	      385,000














Faizlər adətən müəyyən vaxt müddəti ərzində proporsional olaraq yığılır. Bu səbəbdən faiz gətirən bank hesabı üzrə qiymətləndirilə və tanına bilən faizlər 01.07.2006-31.12.2006 dövrü üçün olacaq. Bunlar aşağdakı kimi hesablanacaq 6/12 * 25,000 * 9%  =  1,125 AZN.





Borc öhdəliyi üzrə faizlər isə öhdəliyin sahibinə faizlərin yığıldığı tarixdə ödənilir. Bu səbəbdən yarım il üzrə ümumi faizlər 1 oktyabr tarixində alınacaq və, əgər “ABC Co” müəssisəsi borc öhdəliyini uzun müddət saxlamaq niyyətindədirsə, tam il üzrə tanınacaq faizlərin müəyyən olunması məqsədilə oktyabr-dekabr dövrü üzrə yığılan faizlər faktiki olaraq alınan faizlərə əlavə olunmalı olacaq.  Beləliklə, tanına bilən faizlər aşağdakı kimi olacaq:





	01.10.2006-cı il tarixinə faizlər: 50,000 AZN * 6% /2 = 1,500 AZN


	Oktyabr – dekabr ayları üzrə yığılmış faizlər


			         50,000 AZN *6%/2/2	=   750 AZN





Mühasibat yazılışları aşağdakı kimi olacaq:





	Dt Bank hesablaşma hesabları (223)			1500


	     Faizlər üzrə qısamüddətli debitor borcları (216)	  	750


		Kt Faiz gəliri (6311)					2,250





Dividendlər yalnız müəssisənin dividend ödənişi üzrə hüquqi öhdəliyi mövcud olduğu zaman tanına bilər. Bu adətən, dividendləri ödəmək qərarının Direktorlar Şurası tərəfindən təsdiq olunduğu təqdirdə mövcud olur.





Tanına bilən dividendlər aşağdakılardır:





	2005-ci ilin son dividendləri 	-	8,000 AZN


	2006-cı ilin aralıq dividendləri -	 4,000 AZN


					          12,000 AZN





2006-cı ilin son dividendləri 2006-cı ildə tanına bilməz, belə ki, onların ödənilməsi haqqında qərar 2007-ci ilin fevral ayına qədər təsdiq olunmayacaq.





Lakin 12,000 AZN vergidən sonrakı məbləğdir . Tanınacaq məbləğ ümumi məbləğ olmalıdır, buna görə 12,000 AZN-in vergidən əvvəl dəyəri müəyyən olunmalıdır:





	12,000 / 80 *100 	=	15,000 AZN





Mühasibat qeydləri aşağdakı kimi olacaq:





	Dt Bank hesablaşma hesabları (223)	  12,000


	     	Vergi öhdəlikləri (521)		  3,000


		Kt  Dividend gəliri (6313) 		15,000








Bu misalda üç element var:





aktivin müəssisənin qeydlərindən silinməsi,


yığılmış müvafiq amortizasiyanın silinməsi, və


gəlirin tanınması.





Aktivin xalis balans dəyəri 10,000 AZN olduğu və həmin aktiv 25,000 AZN-ə satıldığı üçün, 15,000 AZN-ə bərabər mənfəətin olduğu aydındır. Bu, sair gəlir kimi tanına bilər.





Mühasibat qeydləri aşağdakı kimi olacaq:





	Dt Bank hesablaşma hesabları (223)	         25,000


	    Yığılmış amortizasiya (1122)	         30,000


		Kt Maşınlar və avadanlıqlar (1113)	        40,000


		Avadanlığın satışından mənfəətlər (6111) 15,000

